СТЕНОГРАФСКИ БЕЛЕШКИ

од  Деветтото продолжение на 45-тата седница  на Собранието на Република Македонија, одржана на 
12 ноември 2012 година

Седницата се одржа во Собранинето на Република Македонија, сала 1, со почеток во 11,14 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 

Трајко Вељаноски:  Дами и господа пратеници, продолжуваме со работа по 45-та седница на Собранието на Република Македонија.
Пратениците: Ристо Манчев, Цена Матевска Дуза, Павле Трајанов, Фиат Цаноски, Мевмет Џемајловски, Ќенан Хасипи, Горан Сугаревски, Игор Ивновски, Наташа Савова Салкоска, Али Ахмети, Арбен 
Љабеништа, Мендух Тачи, ме известија дека се спречени да присуствуваат на седницата.

Точка  24 - Дополнет предлог на закон за граѓанска одговорност за навреда и клевета - второ читање

Претресот по членовите 6, 8,11, 18, 23 и 27 од Дополнетиот предлог е завршен.

Врз основа на член 156 став 2 од Деловникот на Собранието за седницата на Собранието не се поднесени амандмани на Дополнетиот предлог на закон, поради тоа што Собранието не усвои ниту еден амандман на Дополнетиот предлог, врз основа на член 162 од Деловникот на Собранието преминуваме на гласање по Предлогот на законот во целина. 

Молам службите да утврдат на присутни пратеницји во салата. 

Мислам дека има доволно.

Ме известија дека има доволно пратеници во салата.

Преминуваме на гласање по Предлогот на закон во целилна. 

Предлогот на закон во целина го ставам на гласање. 

Ве повикувам да гласаме. 

Благодарам. 

Вкупно гласаа 73 пратеници. 

Од нив за Предлогот на законот гласаа 53, воздржани нема, 20 пратеници против. 

Констатирам дека Собрнието го донесе Законот за граѓанска одговорост за навреда и клевета. 

Минуваме на 25 точка - Предлог на закон за странската информативна дејност во Република Македонија - второ читање. 
Со оглед на тоа што не е поднесен дополнет предлог на закон, на кој може да се поднесуваат амандмаи за седницата на Собранието преминуваме на одлучување по Предлогот на Законот во целина. 

Предлогот на закон во целина го ставам на гласање. 

Ве повикувам да гласаме. 

Благодарам. 

Вкупно гласаа 72 пратеници. 

Од нив за предлогот на законот гласаа сите 71, воздржани 1, против нема. 

Констатирам дека Собранието го донесе Законот за странска информативна дејност во Република Македонија. 

Господинот Фазлиу Беким има процедурално, повелете. 

Беќим Фазлиу: Моето процедурална е во врска со две прашање. 

Првото во врска со оваа точка од дневниот ред, за која што брзавте и ја ставивте на гласање, ние претходно како пратеничка група баравме да се расправа во врска со оваа точка. Значи, Законот за странска информатичка дејност и во овој  случај Собранието го докажува истото како што се прави и во Комисијата за труд и социјална политика, ја суспендира демократијата, не вредат правилата на ова Собрание и ја донесовте ситуацијата со само кревање на рака се да поминете без почитување на Уставот и законите и тн. Уште еднаш барам, за претходниот закон кој што го изгласавме да дебатира Комитетот за меѓуетнички односи, додека се разбира другото прашање за што се пријавив за процедурално, како и секој ден и денес има неколку месеци да албанските пратеници се дискриминираат во ова Сбрание и не само албанските пратеници туку и албанските граѓани кои што нас не избрале како пратеници заради непочитување на албанскиот јазик во ова Собрание. Со дискусиите на пратениците да ниште граѓани не можат да не ислушаат како им се обраќаме на албански јазик, туку нашите дискусии се пренесуваат дуплирани. 
Заради оваа цел, секој ден и неколку месеци како знак на протест бараме еден час пауза, и од денес барам, поддршка и од страна на ДУИ околу ова прашање, заради тоа што можеби тие се најкомпетентни, најповикани, оваа проблематика да ја решат. 
Ова беше мојата процедурална забелешка и барам да се земе во предвид нашето барање. Благодарам. 

Трајко Вељаноски: Благодарам.

Пред да дадам саат време пауза, сакам само да ве информирам, господине Беќим Фазлиу, согласно член 10 од Законот за комитетот за односи меѓу заедниците,  вика став 2, Комитетот донесува одлука за начинот на одлучување во Собранието при донесувње на Закони во случај на спор, во врска со спроведувањето со постапката на гласање, кои се однесуваат и особено ги засегаат културата, употребата на јазиците, образованието, личните документи и употребата на симболите. Тоа е да овој закон не паѓа во таа област, тоа е  едно. И втора работа, во петокот се затвори по овој закон и се гласаше, односно немаше кворум за да се гласа и тогаш никој не изрази сомнеж во спор по однос на овој закон. Ве молам.Да бидеме коректни.

По однос на второто ваше процедурално, вие побаравте саат време пауза. Добивате саат време пауза. 

Продолжуваме во 12,30 часот. 

Благодарам. 

(По паузата)
Трајко Вељаноски: Процедурално повторно е пријавен господинот Фазлиу Беким, повелете.

Беким Фазлиу: Благодарам господине претседателе.

Се додека се во сила Уставот, законите, Деловникот за работа на Собранието, Законот за функционирање на Собранието на Република Македонија, иако според мене можеби со ниту една од нив не ми се допаѓа, но се додека се на сила треба да се почитуваат, додека најповиканиот кој што треба да ги почитува законите и Уставот, тоа е токму претседателот на Собранието на Република Македонија. Не смеете да дејствувате така како што ќе ви текне вас и кога вие ќе мислите да дадете оценки, додека има правила запишани како треба да функционира Парламентот, како треба да се раководи работата со Собранието. Јас побарав продедурална забелешка и ваше право беше да видите во моментот кога барам процедурално треба да ми дадете право за процедурална забелешка, а не да го ставите гласот за странска информативна дејност на гласање. Доколку сакате да го претворите во пазар функционирањето на Парламентот имате пазар тука можете да отидете да земете столица и да бидете претседател на пазарот и да правите како што сакате, или ќе ги почитуваме правилата, или вака. Не знам како можеме да функционираме понатаму. Моето барање беше во врска со тоа да врз основа на Законот за комитетот за односи меѓу заедниците член 9 од овој комитет кој што ги има надлежностите, алинеја 6 цитирам остварување на правото за изградување на идентитетот од карактеристиките на заедниците кои што не се мнозинство во Република Македонија во сферата на културата и информативната и други области определени со Уставот и закон. Тоа е надлежноста на овој комитет. Заради тоа побаравме пред гласањето да се повика седница на комитетот и да се расправа дали овој закон треба да се гласа со двојно мнозинство. Ова доколку заборавивте и вие го кажавте. Значи ние барања имавме поднесено при првото читање на овој закон, вие како претседател рековте во моментот кога ќе дојде читањето на законот имаме право барање и ние побаравме да се расправа на Комитетот. Заради тоа бараме од вас да се укине, да се проглсани за неважечки гласањето на овој претходен закон за информативна дејност и да се расправа во Комитетот за односи меѓу заедниците.

Трајко Вељаноски: Господине Беким Фазлиу, и пред да дадам пауза јас ви дадов образложение по однос на ова ваше барање и тогаш го споменав член 10, не го споменав член 9. Мислам дека тука е јасна таа работа.

Продолжуваме понатаму.

Минуваме на точка 26 – Предлог на закон за изменување и дополнување на Закон за судовите – второ читање
Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминувам на одлучување по Предлог законот во целина.

Ве посетувам дека врз основа на точка 1 од амандманот 25 на Уставот на Република Македонија, овој закон се донесува со двотретинско мнозинство гласови од вкупниот број на пратеници.

Молам службите да утврдат точен број на присутни пратеници во салата.

Во салата има присутно 59 пратеника, за да може да се гласа полноважно потребно е да има присутни најмалку 62 пратеника.

Гласањето по оваа точка ќе се изврши штом се создадат деловнички можности.

Минуваме на точка 27 – Дополнет предлог на закон за изменување и дополнување на Законот за градежно земјиште – второ читање.

Дополнетиот предлог на Комисијата за транспорт, врски и екологија, како матично работно тело и Законодавно-правната комисија ви е доставен.

Врз основа на член 156 став 1 од Деловникот на Собранието на второто читање на седницата на Собранието се води претрес само по членовите 5, 6, 10, 21 и новиот член 27-а што се изменети со амандманите на работните тела.

Отворам претрес по членовите 5, 6, 10, 21 и новиот член 27-а на дополнетиот предлог.

Ги повикувам прадлагачот и пратениците кои сакаат да говорат по членовите 5, 6, 10, 21 и новиот член 27-а да се пријават за збор.

Благодарам.

Има збор заменикот министер за транспорт и врски, повелете.

Тахир Хани: Благодарам почитуван претседателе.

Почитувани пратеници.

Предлог законот за изменување и дополнување на Законот за градежно земјиште веќе помина прво и второ читање. Во оваа насока за овој Предлог закон имаше една долга дискусија и во оваа насока сакам да го истакнам фактот дека за време на дискусијата во врска со Предлог законот предложен од нас имаше забелешки во некои одредби од Законот и во оваа насока се виде сходно да се прифатат некои амандмани предложени од било од страна на Комисијата за транспорт и врски или од страна на самите пратеници. Значи, амандманите прифатени од член 5 на Предлог законот се заради новите закони кои што се во процедура и тоа Законот за туристичка развојна зона, сакам да го истакнам фактот дека пред некоку дена Предлог законот за развојни туристички зони предложен од Владата помина и во собраниска процедура и сега е веќе усвоен. Заради ова треба да се уреди процедурата за усвојување и давање под закуп на градежното земјиште кога истото со документација планската урбанистичка документација е планирана за изградба на туристички развојни зони, треба да се спроведе од Агенцијата за промоција и развој на туризмот. Овие одредби од Законот кои се спроведуваат со денот на влегување на овој закон во сила и Законот за автокампови, значи усвоен со член 27-а на Предлог законот. 

Амандманот на член 6 од Предлог законот, заради прецизирање на рокот за учество на јавно наддавање, односно денот кога се објавува во некој дневен весник. Овој амандман се усвои заради фактот дека имавме една диспропорција за објавување од некои весници и заради усогласување на дејност се прифати овој амандман. Со амандманот се избриша член 10 од Предлог законот заради тоа што со Предлог законот не е прецизирано кои се околностите непредвидени кои што ќе оневозможат давање на закуп на градежното земјиште со јавно наддавање од моментот на избирање на најдобриот понудувач во моментот на потпишување на овој договор. Заради оваа одредба од законот која што имаше голема дискусија во матичното тело и на пленарна седница, сакам да го истакнам фактот дека имаше забелешки од страна на опозицијата, но имаше забелешки и од самите пратеници и од позицијата, со што реакцијата беше основана и амандманот е усвоен да се избрише член 10 од Предлог законот за изменување и дополнување на овој закон. Прифаќањето на амандманот за член 21 да се додаде нов став 5 е заради уредување на прашањето на техничката документација за уредување на плажите се усвојуваа од градоначалникот или Градот Скопје, во зависност од тоа во кој регион се наоѓа самата плажа. Сакам да го истакнам фактот дека за време на второто читање од Предлог законот за градежно земјиште се прифатени овие амандмани кои што влијаат за подобар Закон за градежно земјиште. Ви благодарам.

Трајко Вељаноски: Благодарам.

Има збор господинот Макрадули Јани, повелете.

Јани Макрадули: Благодарам почитуван претседателе.

Мала дигресија согласно Деловникот паузата не смее да трае повеќе од еден час и протестирам затоа што е одземено правото на пратениците да се обраќаат овде во Собранието и да си ја остваруваат својата функција. За жал, денеска имаме еден закон кој што само го потврдува она што го зборуваше опозицијата минатата недела, а тоа дека во делот на уредувањето на односите со општините, а тоа е дека Законот за градежно земјиште е спротивен на Законот за локална самоуправа и е спротивен на развојот на општините во Република Македонија, се разбира во себе има стандардната криминална нишка предводена од министерот Миле Јанакиески. Мислам дека сега и господинот Шукаровски ќе смогне сили, бидејќи ми реплицираше минатиот пат да го прочита законот и да види за она јас што зборував кој бил во право. 

Имено, иако Законот за локална самоуправа вели дека ЗЕЛС мора да биде консултиран и да даде писмо овде до Собранието за сите одземени надлежности на општините, особено во делот на финансиите, денеска го немаме тој демократски механизам што само зборува за фактот дека ЗЕЛС е само еден обичен сервис на Никола Груевски и ништо друго. Имено, до сега од јавен интерес кога сакала Владата во непосредна спогодба да продаде земјиште, морало да има одлука од советите на единиците на локална самоуправа. Денес Владата на ВМРО-ДПМНЕ ја брише таа одредба и веќе нема аргументи кои можат да бидат на страна на општините. Нема друга шанса општините во Република Македонија да се развиваат од земјиштето што го поседуваат, бидејќи тоа е единственото нешто што централната власт наводно се обидела да им го даде. За разлика од други земји каде што во општините се и земјоделското земјиште, минералните суровини, шумите. Кај нас во Република Македонија централната власт не се ослободува од тоа, односно ги држи конците и само како алиби рекла ќе го дадам градежното земјиште, ама со законот што се носи вие им го одземате и тоа право на општини. Затоа ќе се случи кога ќе се разбуди некој градоначалник и совет на општина ќе види дека тоа земјиште им е одземено. Втора работа, кога велев дека продажбата ќе отиде на централно ниво, ве молам погледнете го амандманот што е предложен од страна на пратениците од ВМРО-ДПМНЕ дека приходите од средствата од оттуѓувањето и закупнината на градежното земјиште сопственост на Македонија наменето за туристички развојни зони се распределуваат согласно Законот за туристички развојни зони, односно одат во централното место на Агенцијата за развој на туризмот. Значи, навистина како да ве убедам дека носите закон на штета на сите општини во Република Македонија. Се разбира законот кој доаѓа од Министерство за транспорт и врски мора во себе да си ја има нишката на легализација на корупцијата и криминалот што се прави, а тоа е направено со членот 23. Која е идејата на државното градежно земјиште во демократските и нормалните држави? Значи, кога државата дава градежно земјиште што се сопственост на државата, го дава по поевтина цена или по 0 евро квадрат, очекува на тоа земјиште да се изгради нешто и од тоа да има бенефит државата, од вработени што ќе влезат таму, од комуналии што ќе се платат итн. Вие носите закон со кој што прво го изменивте рокот на градба го продолживте бескрајно долго и со овој закон криминално влегувате во пазар со инвеститорите. Луѓе кои што зеле градежно земјиште и го ставиле тоа под хипотека, имаат обврска да го изградат за три, четири или пет години, вие викате сега тоа не важи со анекс ќе се договориме кога тоа ќе го завршите, или да ви преведам господине Тахир Хани, тоа значи дека додека урбаната мафија во фамилијата сместена МПМ, Орце, компанија не ги исперат парите по холандски антили и други девствени острови до тогаш нема да почнат да градат. Впрочем на 1 септември 2009 година требаше јас да пијам кафе во хотелот зад Рамстор. Знаете ли господине Тахир Хани што има таму? Може три олимписки базени во дупката да се направи. Затоа што рокот за изградба го променивте и сега не знаеме кога тоа ќе се заврши. А, за сите тие земјишта во кои што влегувате во пазарот број 23, да ви кажам зошто е ова предложен закон, можеби не знаете. Го добиле на тендер дел од урбаната мафија од фамилијата со рок дека ќе го изгради за една година или две и со тоа победиле на тендер. Вие го изменивте законот им го продолживте рокот, а тие што го ставиле под хипотека и земјиштето за да можат да градат сега им викате ќе се договараме кога ќе го завршите. На тој начин единственото добро што многу општини го имаат и да го понудат заради зголемување на конкурентноста на општината вие денес само го околчувате и не знаеме кога ќе почне истиот да се гради. На тој начин правите долгорочна штета на државата, долгорочна штета на општините, а со тоа и на државата. Тоа не може да помине неказнето, бидејќи вие во заложништво за бизнис интересите ги ставате граѓаните во една нерамноправна и дискриминаторска позиција. Паркингот позади Собранието требаше да биде готов во 2011 година, не е ни почнат да се гради, а камо ли да биде готов. Хотелите на кејот на реката Вардар требаше да бидат готови, а не се почнати ни да се градат. Не се почитуваат рокови за почетокот, не се почитуваат роковите за изградбата. Впрочем не опозицијата, Државниот завод за ревизија ви кажува дека не сте ги поништиле согласно законот сите оние договори за продажба на државно градежно земјиште во кој што во рок што е предвиден од шест месеци или девет месеци согласно договорот не отпочнал со градење. Затоа во Скопје и во Македонија имате повеќе дупки, повеќе околчени делови, повеќе тараби, отколку што некој гради и некој инвестира во Република Македонија. На тој начин само со овој закон ќе пропаднете многу општини и тие ќе ги носите на вашата совест од вашето владеење. 

Уште една одредба имате поприлично коруптивна. Имено, за земјиштето што го давате во непосредна спогодба, значи кој никој не го знае, не постои рок за изградба на објектот. На тој начин самите велите, ок тоа е јавен интерес. Ќе ти го дадам тебе во непосредна спогодба, на некој од фамилијата, кога треба да го завршиш, никогаш, ќе чекаш дури ги испереш парите, дури ги средиш парите и после кога ќе ти текне ќе почнеш да градиш. Сакате на тој начин да го искористите цело земјиште што е квалитетно за да направите пречки во развојот на многу општини кои што ги водат градоначалници што не ви се допаѓаат. Јас ќе ве потсетам, истото може да се направи и во некое друго време и за други општини, таков е светот, круг и работите се вртат. Не функционира светот на принцип на права линија нагорна, напротив функционира на други правила и затоа системот е стабилен, а не е во една насока да излезе од стабилност, односно кога оди само во една насока излегува од стабилност без разлика таа дали е нагоре или надолу. Затоа, ние нема да го поддржиме овој закон што е против Законот за локална самоуправа, против граѓаните на Република Македонија, против општините на Република Македонија, со тоа и на Градот Скопје и закон кој што само треба да легализира серија на криминални продажби на државното градежно земјиште, не само во Скопје, туку во цела Република. Вие за овие туристички развојни зони изменивте седум закони. Зошто, за да чекате кога Индиецот ќе ги испере парите за кој криминал се тужи и гони во Индија, преку вашата Влада на ВМРО-ДПМНЕ да дојде и да инвестира и од земјоделско земјиште да направи казино во Република Македонија. До светиот храм Свети Наум да направи казино, можете слободно да ги прашате сите црковни служители во Охрид како гледаат на овој чин што сака наводно христијаните и православните од ВМРО ДПМНЕ тоа да го направат. Благодарам. 
Трајко Вељаноски: Благодарам. 

Господинот Гошев Славе има реплика, повелете. 

Славе Гошев: Благодарам претседателе.

Почитуван колега, вакви слични прашања и дилеми кои што ги поставивте во вашиот десет минутен говор, беа спомнати и на самата матична комисија на која што и двајцата сме членови тоа е Комисијата за транспорт и врски. Сакам да ви кажам дека вие не присуствувавте кога беше второто читање на законот, поточно кога беше расправата по амандманите, меѓутоа веројатно знаете дека делот од забешките кои ги имавте тогаш беа прифатени од нас како пратеници на владеачкото мнозинство конкретно членот 10, во кој што нели имаше одредени нејаснотии кои што ние го прифативме и го прифати заменик министерот како претставник на Владата и сите тие спорни околности кои што можат да се јават после лицитацијата или јавното наддавање ги избришавме и на тој начин сакаме да докажеме дека сакаме транспарентност при продажбата на градежното земјиште. 

Исто така дилемата која што ја споменувавте сите пратеници, веројатно не само вие, како и сите останати колеги од СДСМ кој што се овде пријавени неколку за збор, ќе постават дека овој закон бил против општините во Македонија, поточно бил против децентрализацијата. Тоа навистина не е така, затоа што ако оваа Влада е против децентрализацијата немаше да дозволи од 2011 година на 39 општини самостојно да управуваат со градежното неизградено земјиште, сопственост на Република Македонија. 

Јас сум пратеник кој што доаѓа од општина Струмица каде што градоначалникот е од Социјалдемократскиот сојуз и со ниту еден гест Владата на Република Македонија не ја сопре општина Струмица да биде во првите општини кои што управуваат со градежното земјиште. Затоа, веројатно тоа и колегата Орцев, после вас ќе го спомене и ќе му напомене на него. Се фалите вие дека општина Струмица е на пример единствена општина која што прави позитивен ребаланс. Дали вие знаете зошто е тоа така? Затоа што најатрактивното земјиште во градскиот парк се продаде за 1,2 милион евра. Тоа е во ред. Јас не го спорам тоа, на јавна лицитација, меѓутоа благодарение на овие политики на Владата на Република Македонија влегоа дополнителни милион и двеста илјади евра во буџетот на општина Струмица затоа што се продаде најатрактивното земјиште во градскиот парк. Тука нема ништо спорно. Не го кажувам ова во лош контекст, го кажувам во насока дека воопшто Владата на Република Македонија не го кочи процесот на децентрализација во оние општини каде што нормално си има одредени услови кој што треба да ги исполнат како би располагале со градежното државно неизградено земјиште. 

Истото тое е и за минералните суровини каде што сами знаете дека 78% или 80% од парите кои што се од концесиите исто така одат на општинскиот буџет. Има уште неколку работи, меѓутоа нема време, веројатно ќе продискутираме со другите колеги. Благодарам

Трајко Вељаноски: Благодарам.

Господинот Јани Макрадули има контра реплика, повелете. 

Јани Макрадули: Благодарам почитуван претседателе. 

Господине Славе Гошев, тоа и зборувам. Кадарен градоначалник кој што ги завршил со советот на општината сите детални урбанистички планови има што да продаде. Кога ќе го продаде земјиштето ќе земе еден милион евра го враќа на народот и е прва гасифицирана општина во Македонија. 

Членот 5, ставот 5, вие велите дека земјишето со непосредна спогодба, доколку е јавен интерес можа да го даде Македонија и го бришете делот, одлука на Советот на единиците на локалната самоуправа. Па поради тоа господине Славе Гошев јас зборувам. Има земјиште што е атрактивно и способен градоначалник ќе донесе детален урбанистички план, ќе го понуди на пазарот и тој ќе го купи. Само видете, пред некој ден, што беше тоа најголем спа центар Сирус, се отвара на Балканот. Вие треба да бидете горди на тоа, ама тоа го прави општината, а вака го кочите без одлука Советот да знае дека му го земате квалитетното земјиште. Наместо Пандев, тој фудбалскиот терен да му го дадете на некој кој нема поим да игра, со Груевски фудбал. Само ќе му биде непријатно. Благодарам. 

Трајко Вељаноски: Благодарам.

Господинот Шокаровски Харалампие  има реплика, повелете. 

Харалампие Шокаровски: Благодарам претседателе. 

Колега Макрадули, сакам да кажам две работи. 

Прво, понуденото законско решение не е ниту против Законот за локална самоуправа, а најмалку е против граѓаните. Ќе се согласам делумно во ова што го кажавте во контра репликата кон колегата Гошев, затоа што кадарни и самите кажавте, некои кадарни луѓе знаат како тоа локално да го средат со носење на урбанистички планови и правилна прераспределба и носење на инвестиции во своите општини, додека други тоа не се кадарни тоа да го направат. Затоа со овој закон, преку законот за туристички развојни зони кои се строго дефинирани и ограничени и се во функција на развој на туризмот на носење на странски инвестиции, отворање на нови работни места и нудат на локалната самоуправа подолгорочен инкам во своите буџети, преку вработување на луѓето, преку комуналиите и даноците кои ќе ги собира од таму, преку туристичките такси итн, за разлика од еднокрајниот и краткорочен интерес кој ќе го земат општините само со продажбата на градежното земјиште. Тое е краткорочно и сумите се премногу мали за да една општина и биде понуден долгорочен развој и вработувања на сопствените граѓани и итн. Затоа се овие закони. Доколку имаше покадарни луѓе да се справат и тоа до сега да го изведат по локалните самоуправи, некаде тоа можеби е направено, меѓутоа во поголем дел од општините тоа не е направено. Уште еднаш ќе кажам. Туристичките развојни зони премногу во ограничени подрачја само и во одреден дел, многу мал дел од целото крајбрежје, ако говориме за Охрид. Така да, мислам дека тука, ниту ингеренциите на градоначалникот се преголеми па му се одземаат, тоа се работи за два, три километри од крајбрежјето, така да бенефитот за општината ќе биде преголем. Преку илјадници вработувања кои што ќе бидат реализирани и преку подолгорочниот инкам за буџетот на општината. Благодарам. 

Трајко Вељаноски: Благодарам. 

Господинот Јани Макрадули има контра реплика, повелете. 

Јани Макрадули: Благодарам претседателе. 

Пред вас имате еден кадарен градоначалник, мислам синот на колегата што е пред вас, зошто да му ги одземете него ингиренциите. Еве од вашата коалиција е. Рај направи од Шуто Оризари. 

Господине Шокаровски, членот 80 од Законот за локална самоуправа кој што не бадијала се носи со 2/3, вели дека Владата соработува со општината. Ако е прашањето за изворите за финансирање на надлежностите и се менува закон, мора да има извештај од ЗЕЛС до господинот Трајко Вељаноски, претседателот на Собранието, ама така вели законот, а не праксата, за да знаат општините дека тоа што се прави се сложуваат со тоа. Бидете уверени има многу градоначалници од ВМРО ДПМНЕ, што се противат на оваа идеја. Затоа ЗЕЛС постои кога ќе им земете пари на општините треба до Собранието, така го дефинирале, бидејќи ова е европска директива од Советот на Европа, препораките. Ама кај нас не се почитува ништо за жал. Благодарам.

Трајко Вељаноски: Благодарам.

Господинот Орцев Панче има збор, повелете. 

Панче Орцев: Благодарам претседателе. 

Почитувани колеги, овие измени и дополнувања на Законот за градежно земјиште  дојдоа овде во Собранието на Република Македонија т.е кај Комисијата за транспорт, врски и екологија некаде на почетокот на февруари оваа година. После првото читање и на Комисијата го снема едноставно овој закон. Сега се појави во октомври, имавме второ читање и еве сега на Собранието ќе го дискутираме. 

Сметам дека поради лошите решенија кои што ги има овој закон, можеби беше дел од пазарот помеѓу ВМРО ДПМНЕ и ДУИ за одредени други работи кои што меѓусебно треба да ги расчистат и да ги решат. За да го подобриме овој закон како што кажаа и одредени колеги ние поднесовме како пратеничка група десет амандмани, но од тие десет амандмани ни беше усвоен само еден. За нас сите овие измени, дополнувања на Законот за градежно земјиште не се ништо друго туку едноставно легализирање на сето она што е направено досега во Република Македонија во оваа област и отварање  пат, конечно распродавање за конечно раскрстување со целото државно градежно земјиште во Република Македонија. Како што реков ни беше прифатен само еден амандман кој што и беше потенцирано овде, како да е којзнае што, иако овој сегмент овој амандман има останато во некои други законски решенија, а тоа е да се брише членот 10 во кој што се вели дека Комисијата која што ја спроведува јавната набавка не може да го поништи јавното наддавање на кое што веќе избрала одреден понудувач поради непредвидени околности. 

Сметаме дека тоа беше целосно нелогично решение, целосно лошо решение и затоа и беше прифатено да се избрише овој амандман, бидејќи самата комисија или самиот закон не дефинира кои се тие конкретни работи, непредвидени околности за да може целата постапка да се избрише помеѓу изборот на најдобар, најповолен понудувач и склучувањето на договорот. Од тој аспект беше прифатен тој амандман, тоа е точно и беше избришан тој член да се елиминира фактички желбата на комисијата да нејзиниот фаворит го повторува и повторува јавното надавање додека не го добие тендерот или не го добие градежното земјиште. 

Исто така беа прифатени мислам дека беа четири амандмани од самата комисија која што беа предложени во второто читање и главно се однесуваа на внесување на туристичките развојни зони, технолошко - индустриските развојни зони во овие членови на овој закон, со цел сето тоа да биде како што треба бидејќи и туристичките развојни зони и технолошко-индустриските развојни зони беше кажано дека се од јавен интерес и сигурно дека со законските решенија ние го дадовме своето мислење за Законот за туристички развојни зони кој што помина минатата недела и во кој што апсолутно сме против навлегувањето. Токму тука со туристичките развојни зони најмногу се навлегува во ингеренциите на локалната самоуправа и самата децентрализација. Во овој закон има многу лоши одредби кои како што кажав на почетокот ќе овозможат на оваа Влада распродажба на државното градежно земјиште. 

Членот 3 кој што се однесува на членот 19 со кој се решаваат случаевите со кој се доцни со роковите за прибавуање на решение т.е одобрение за градба и за реализација на самото гредење, со овој член се предвидува сите оние кои ќе купат земјиште со непосредна спогодба да немаат рокови за дозвола за градење и за изгредба на објектот. Автоматски значи, сето тоа што е од јавен интерес, сето тоа што ќе се дефинира и купи со непосредна спогодба веќе никој нема контрола. Единствено министерот или министерството за транспорт и врски како орган која што ја спроведува таа непосредна спогодба и како договорна страна ќе има контрола дали нешто се гради, дали нешто се прави или не се прави. 

За жал, жалосно е што многу граѓани од ова законско решение и од овој член ќе осетат на свој грб затоа што во оваа група на законски дефинирани ситуации кога земјиштето се купува со непосредна спогодба се и сопствениците на објекти каде што е донесено решение за легализација на дивоградбите. 

Ние како пратеничка група предложивме еден амандман да со непосредна спогодба, она земјиште кое што е купено а се наоѓа на објект каде што е легализиран објектот и тоа земјиште што треба да се купи да биде како и досега, како се купува тоа земјиште по едно евро за м2. Сега со ова законско решение во непосредна спогодба можеме да имаме најразлични манипулации, најразлични притисоци, најразлични ситуации кога може и под некоја цена од едно евро да се купи земјиштето а и да се бара во непосредна спогодба, зависно од тоа кој е сопственикот на објектот каде што е легализиран и каде што земјиштето треба да се купи на тоа земјиште. Затоа бараме тоа да се дефинира, а не да биде оставено во непосредна спогодба да се купува тоа замјиште каде што имаме легализиран објект. 

Еден од другите најоспорувани членови секако е членот 18 кој се однесува на членот 74. Овде се дефинира непочитувањето на добивање на одборение за градење не може да биде услов за раскинување на договорот за продажба на земјиштето, а тоа важи само за земјиште како што рековме продадено по пат на јавно надавање,  а не и за она што е продадено по непосредна спогодба што е чест случај кај нас во Република Македонија значи многу голем процент на градежно државно земјиште да се продава со непосредна спогодба. Но, гледајќи во изминатите години колку имаме ширум Република Македонија, тоа што го гледаме во Скопје,  преградени, оградени објекти каде што не се врши со новото законско решение никаков притисок врз сите тие купувачи на тоа градежно земјиште да извадат одобрение за градење и да реализираат објект. Гледаме дека овде сакаме да се легализира сето тоа што е купено со години а не се постапило согласно досегашните законски одредби а тоа е да се раскине договорот за продажба на тоа градежно земјиште, туку сега се досволува да и оние кои што одсега ќе купат на јавно надавање градежно земјиште немаат обврска да градат, а ќе се дозволи и да се прават анекси на договори на сите оние кои што имаат купено градежно земјиште, а не постапиле согласно договорите да извадат дозвола за шест месеци, да изградат за 12 месеци, за 2 години, како е согласно договорот. Тое е еден аспект кој што ни прави да градежното земјиште дозволиме да ширум Република Македонија едноставно е заградено, преградено, а не ја постигнуваме основната цел која што ни е со продажбата на градежното земјиште, а тоа е да имаме еден економски развој, да имаме инвестиции, да имаме нови вработувања, да имаме експанзија во градежништвото, едноставно. Токму овие два сегмента ги зедов како пример, иако има и други членови во ова законско решение кои не се добри. Ги зедов како пример затоа што задираат во многу суштински проблеми и за оние кои што имаат купено градежно земјиште, а не градат ништо и сега со анекс на договори тие ќе плаќаат одредени средства и сигурно ќе бидат спремни подобро да плаќаат одредени средства, отколку да иневестираат. Нас ни требаат сериозни инвеститори, инвеститори кои што ќе инвестираат во градежното земјиште, ќе направат објекти, со тоа секако дека ќе направат одреден економски развој, ќе направат помош на градежните компании и сигурно дека ќе имаме тука и вработувања. Од тој аспект очиглендна е и намерата да се продаде што побрзо целото државно градежно земјиште што е преостаното во Република Македонија, сето тоа градежно земјиште се загради, се прегради и наместо да гледаме никнување на нови објекти ширум Република Македонија, вработување на нови луѓе ширум Република Македонија ние ќе гледаме загради, огради кој што ќе бидат празни и зад нив ќе стојат луѓе кои што се блиски на ВМРО ДПМНЕ, ДУИ, кои што едноставн ќе дојдат до тоа само да го купат тоа земјиште, а ништо да не инвестираат за тоа. Сигурно дека сите тие луѓе се спремни да плаќаат одредени пенали, одредени средства, но да го задржат тоа градежно земјиште. Сигурен сум дека тоа е едно од најатрактивните земјишта во Република Македонија и дека ќе можат потоа на него да заработат огромни суми на пари. Благодарам.

Трајко Вељаноски: Благодарам.

Господинот Гошев Славе има реплика, повелете. 

Славе Гошев: Благодарам претседателе. 

Колега Орцев, вие малку поприземно не сте очигледно кандидат за градоначалник како колегата Јани, па не дискутиравте во тој стил дека отварањето на најголемиот спа центар кој што е апсолутно 100% приватна инвестиција на приватен стопанственик од Струмица е благодарение на Заев затоа што и двајцата бевме на свеченото отварање. За мене и за вас претставува гордост да се инвестира во Струмица од приватен стопанственик. За тоа толку. Сакам да реплицирам во делот околу она што вие го рековте со овој закон сакаме конечно да се изврши распродажба на целото градежно неизградено земјиште.

Господине Орцев, вие сами знаете дека 39 општини во Република Македонија ги исполнија условите за менаџирање со градежното неизградено земјиште во сопственот на Република Македонија, без разлика на тоа во која општина, од која партија доаѓа градоначалникот да не се повторувам со она што го реплицирав на колегата Јани Макрадули. Од тие причини вие апсолутно немате никакво право да поставувате овде теза дека со овој закон Владата на Република Македонија по пат на непосредна спогодба ќе го распродадела целото земјиште. Исто така кога читате кои се условите и кога се дава градежно земјиште по непосредна спогодба треба да бидете до крај јасни. Значи тоа е за потребите на верските заедници за изградба на верски објекти предвидени со урбанистичка планска документација, за потреби на дипломатско конзуларни претставништва или во случаите кога лицето има сопственост повеќе од 30% од градежна парцела. Меѓутоа кај договорите со непосредна спогодба како купувач секогаш може да се јави само исто лице, бидејќи ако вие имате ваш објект кој што е легализиран на тоа земјиште и се прави непосредна спогодба за дооформување на парцела јас не можам да дозволам да лицитираат повеќе луѓе затоа што и не можат да се јават повеќе луѓе. Во тој случај би настанал хаос во цела Република Македонија. И, тие се случаите на непосредна спогодба и не треба да манипулирате со јавноста. Кажете ми кој плац или државно неизградено земјиште и во Струмица и во било која општина во Република Македонија која што стопанисува со градежното неизградено земјиште го има дадено во непосредба спогодба во последните години. Сите земјишта и порано кога објавуваше Министерството за транспорт и врски и сега кога објавуваат општините си оди на јавна лицитација. Има одредени случаи кога оди на непосредба спогодба кои што ви ги спомнав и тие тогаш нема логика да се раскине договорот со едното лице затоа што е едно единствено. Не може да има друга конкуренција која што ќе му се јави за мојот двор кој што имам објект кој што зафаќа повеќе од 30% од градежната парцела. И затоа немојте да манипулирате со ова.
Трајко Вељаноски: Благодарам. 

Господинот Орцев Панче има контра реплика, повелете.

Панче Орцев: Колега не манипулирам ги кажувам членовите од законот кој што се штетни за граѓаните на Република Македонија. Тоа што го кажувате сега за градежно земјиште каде ќе имаме легализиран објект. Поимот легализација и нормално дека треба во непосредна спогодба да го купи сопственикот на легализираниот објект земјиштето. Ние баравме со амандман таа цена да биде 1 евро по м2. А сега остана во непосредната спогодба се дефинира цената. Затоа кажуваме дека ќе биде штетно за граѓаните бидејќи во таа непосредна спогодба некој може да биде притиснат да плати можеби 10 евра, можеби 5 евра, можеби некој половина евро, значи тука е таа манипулација која што може да се случи. Немаше да биде лошо да биде внесено дека ќе биде 1 евро по м2 на земјиште каде што имаме легализиран објект.

Трајко Вељаноски: Благодарам. 

Госпоѓица Лашкоска Ане има реплика, повелете.

Ане Лашкоска: Благодарам. 

Почитуван колега во вашето излагање изговоривте една реченица за која што сметам дека во репликите треба и да се задржиме. Велите дека државата го носи овој закон за да извршела целосно раскрснување на државното земјиште. Колегата Гошев спомена и јас мислам дека околу 40 општини во Република Македонија веќе ги имаат исполнето условите утврдени со Закон за управување со градежното земјиште кое што е во сопственост  на Република Македонија. Ова е во согласност со Законот за градежно земјиште кој што е донесен во 2011 година и според кој закон секоја општина која ги исполнува условите со овој закон има право да располага со градежното земјиште. И тоа мислам дека добро ни е познато на сите и во поголемиот дел од општините кои што располагаат со ова земјиште во оваа измината година веќе ги има дадено своите резултати. Затоа и јас ќе кажам дека овој закон никако не е против процесот на децентрализација. И на расправата на Комисијата за транспорт, врски и екологија а така и сега и од ваша страна сигурно ќе биде и од другите колеги кои што се јавени за збор од страна на опозицијата се обидувате да манипулирате со терминот непосредна спогодба. Зејиштето во Република Македонија со непосредна спогодба се отуѓува само во случаи кога се работи за изградба на објекти на верски заедници, за конзуларски претставништва или пак ако лицето има во сопственост повеќе од 30% од градежната парцела. Одредени одредби од Законот за градежно земјиште кои што денес се во сила не се во согласност со Законот за сопственост и други стварни права се пристапи токму кон овие измени кои што денес ги имаме на дневен ред на денешната седница на Законот за градежно земјиште. Континуирано во изминатиов период еве и денес можам да речам дека терминот непосредна спогодба се злоупотребува. Откуп на градежно земјиште по пат на непосредна спогодба се врши само во случаи кога објектот е запишан во јавната книга за недвижности врз основа на решение за утврдување на правен статус на објект согласно закон или се вршат измени со кои се предвидува основ за откуп на земјиште по пат на непосредна спогодба на кое земјиште има легализирани објекти како и се врши терминолошко усогласување со Законот за катастар на недвижности. Во вашето излагање малку навлеговте во Законот за просторно и урбанистичко планирање чии што измени исто така ги имаме на дневен ред на денешната седница согледувајќи ги повторно туристичките развојни зони. Не е вистина дека целата сума од продажбата на земјиштето ќе оди во централниот буџет. Сумата останува во Агенцијата за туризам и таму е строго нагласено во Законот за туристички развојни зони дека средствата мора да се искористат токму за развој на овие туристички развојни зони.

Трајко Вељаноски: Благодарам. 

Господинот Орцев Панче има контра реплика, повелете.

Панче Орцев: Колешке Лашкоска и вие како колегата Гошев значи на непосредната спогодба, мислам дека добро го објаснив тоа, дека со непосредна спогодба во делот кога имаме за легализирани објекти ќе имаме проблем во тој дел и не го прифативте тоа како амандман на Комисијата. Што се однесува до напрегнувањето на децентрализацијата го кажавме тоа и стоиме на тоа и уште десет пати да го кажуваме вие останувате на истото. Со туристичките развојни зони длабоко се навлегува во децентрализацијата на системот на единиците на локалната самоуправа. Наместо да ги јакнеме единиците на локалната самоуправа со децентрализацијата или со туристичките развојни зони голем процент од добро атрактивно убаво земјиште ќе премине во Агенцијата за промоција и развој на туризмот, таа ќе го продава, таа ќе ги зема парите, а како и каде ќе ги користи тоа веќе е на друг.

Трајко Вељаноски: Благодарам. 

Госпоѓа Затуроска Лилјана има реплика, повелете.

Лилјана Затуроска: Благодарам.

Почитуван колега јас би сакала да ве замолам да не ја трошите залудно енергијата во убедувањето на граѓаните во она што не е точно дека со ова законско решение единствено што сме сакале да го направиме е тоа да го легализираме криминалот односно грабежот на државното градежно земјиште. Кога сакате да ја претставите почитуван колега реалната слика на терен зошто не се зедовте за право и за слобода да продискутирате околу тоа какви се ефектите во поглед на започнатите инвестиции по однос на лицитација на неизградено државно градежно земјиште кои ги спроведува Министерството за транспорт и врски. Колку за ваша информација и покрај тоа што верувам дека вие ги имате податоците и сосема ми се познати фактите на терен, во 2011 година распишани се 177 јавни објави за отуѓување на градежно државно земјиште во сопственост на Република Македонија по пат на јавно наддавање. Ја земам 2011 година бидејќи 2012 не е завршена а бројките се надевам дека се поголеми во однос на минатата година. Врз основа на спроведени јавни наддавања Министерството за транспорт и врски со најповолните понудувачи има склучено околу 185 договори за отуѓување на градежно земјиште во сопственост на Република Македонија со цел реализирање на предвидените инвестиции и истите се солемнизирани. Од отуѓеното земјиште во 2011 годинам почитуван колега собрани се средства во висина приближно околу 12,5 милиони евра од кои секако 80% од средствата одат во општинските буџети и 20% во Буџетот на Република Македонија. Од јули 2011 година единиците на локалната самоуправа имаат законска можност да управуваат со постапките за отуѓување на земјиштето по пат на јавно наддавање и досега вкупно 39 општини како и моите колеги претходно тоа го потврдија се здобија со правото за отуѓување и даваат под закуп неизградено градежно земјиште затоа што ги исполниле обврските согласно Законот за градежно земјиште. Има голем број склучени договори што дополнително придонесува кон овозможување на нови вработувања и зголемен економски развој. Вака почитуван колега Владата на Република Македонија работи за развојот на општините, вака се работи во насока на развојот на економијата, вака работи во развивање и на процесот на децентрализација. Така да сметам дека сите ваши претпоставки факти и обвинувања ви паѓаат во вода. Благодарам. 

Трајко Вељаноски: Благодарам.

Господинот Орцев Панче има контра реплика, повелете.

Панче Орцев: Колешке Затуроска, точно е тоа овој закон врши легализација на криминалот кој што се изврши во претходните години со продажбата на државното градежно земјиште, затоа што 3, 4, 5 години стојат плацеви оградени, преградени а токму тоа што вие го зборувате не се инвестира ништо. Точно е тоа дека парите од продажбата се поделени 80% на општината, 20% на државата. Но, замислете си на тие празни државни земјишта плацеви досега ако беа изградени објектите не се изградени. Прошетајте, видете да не ги набројувам примерите каде што имаме илјадници и илјадници примери на неизградено продадено државно градежно земјиште кое што вие сега со ова законско решение овозможувате да и понатаму останува неизградено, а со тоа го спречувате и економскиот развој и инвестициите и вработувањата.

Трајко Вељаноски: Благодарам. 

Господинот Села Зијадин има реплика, повелете.

Зијадин Села: Благодарам. 

Нема да се занимавам со техничката слика на овој закон но со тоа што се случува со овој закон односно нејасен начин што се случува во Струга. Заменик министерот за транспорт и врски е од Струга и тоа што образложи зошто се потребни овие измени во законот, мислам дека требаше да се занимава малку повеќе се Струга, бидејќи овој договор непосредна спогодба што може да се прави со Министерството за транспорт и врски за давање на државното земјиште за менаџирање и за градба, јас верувам можеби и колешката Лилјана Затуроска требаше да каже бидејќи дала изјава пред 3-4 месеци дека црквата на плажата ќе се изгради. Значи овој закон му отвора врата на градењето на црквата на градската плажа. Ова е целта почитувана колешке добро е да знае јавноста, не говорам за пратениците или заменик министерот дека со овој закон ќе се изгради црква на женската градска плажа во Струга. Овој закон отвора врата. Значи Министерството да му даде за менаџирање овие дена не е многу тешко бидејќи ние сме сведоци за непочитување на Уставот кога со парите на државата се гради една црква не подалеку од 20 метри од Собранието на Скопје од Центарот на Скопје. 

Почитувани пратеници, почитувани граѓани, државата е секуларен така треба да е и со Уставот до кога ќе продолжите да не го почитувате Уставот. Со овој закон не се прави ништо друго освен државата ќе продолжи да влијае за да се градат џамии, цркви итн. Не сакам да се зема впечаток дека сум против џамиите и црквите но ова треба да се уреди, треба да функционира како што е уредено со законот и државата никако не смее да се меша во изградбата на едните или другите. Во Законот се предвидени и многу други работи кои што треба да се изменат не земајќи го предвид и она другото, значи се употребуваат урбанистички технички средства. Почитуван заменик министре ние двајцата сме од Струга и секој ден гледаме дека платформите се множат, десетици се и треба да кажете зошто не превземате мерки да се отстранат истите. Тоа што вознемирува последните денови во однос на давање на државното земјиште се прави еден криминал. Се дава земјиште за градење на куќи по 1 евро м2 и потоа се продаваат по 150 евра по м2, се уредува со општините и Министерството за транспорт и врски, но тука сум да ви кажам дека овие прашања ќе се отворат треба да се престане со продавањето ан објектите на граѓаните на Република Македонија. Благодарам. 

Трајко Вељаноски: Благодарам.

Господинот Изет Зеќири има збор, повелете.

Изет Зеќири: Благодарам.

Почитуван претседателе, почитувани пратеници, го разгледуваме Предлог законот за градежно земјиште за што мислам дека токму поради овој закон следеа и изменувањата и дополнувањата на Законот за туристичките развојни зони кој што е предложен од Министерство за економија, закон кој што беше неприфатлив и со многу грешки кои што се изгласаа и ќе донесе многу главоболки што се однесува до децентрализацијата и тоа што се нарекува Охридскиот рамковен договор.

Почитуван заменик министре не ми е за цел да полемизирам зошто знаеме дека и вие не давате поддршка за овој закон меѓутоа тоа е политиката на министерот Јанакиески кој што посакува по секоја цена сака да се измени Законот за градежно земјиште и оваа Влада да основа развојни туристички зони насекаде. Има свои интереси со алиби на развој на туризмот но не е алиби навистина тоа.

Со членот 5 вие всушност со овој Предлог закон придонесувате во суштина туристичките зони или автокамповите да го направат уште потежок процесот на децентрализација. Почитуван заменик министре за ваше информирање Република Македонија е на последно место што се однесува до децентрализацијата. Година по година се помалку пари распределува за децентрализација. Во 2012 година имаше поделено 8,79%. Со ребалансот ги намали средствата за децентрализација 9,18% што со Предлог законот за 2012 година средствата за децентрализација се намалија за 8,62% во услови каде насекаде низ светот и во Европа но и во регионот каде што учеството на децентрализација е 15% и над тоа. Вие директно со члено 5 од овој Предлог закон работите во спротивност на интересите на децентрализација и вие како министер и заменик министер и министерот за економија тие реформи се многу големи бидејќи во точка 5 од овој Предлог закон вие велите дека приходите од средствата од експропријација и закуп на државно земјиште за изградба на развојни туристички зони се распределува согласно Законот за туристичките развојни зони што значи 80% ќе бидат наменети за Скопје, 20% ќе бидат наменети за општините и тоа по автоматизам влијае да имаме и слабо развојно локално ниво бидејќи Владата не е заинтересирана за локален развој. Тоа значи дека секоја година се распределувааат многу малку средства од централниот државен буџет за локален развој од 0,05%, наместо да се зајакне локалниот општински капацитет, но тука постои уште едно друго прашање. Господине заменик министре ова се вашите резултати како Министерство. Вие постигнавте да продадете градежно земјиште од 2008 до 2013 година да потпишете спогодби, вие знаете за какви спогодби се работи. 955 спогодби за овие години i да наплатите пари од продажба на градежно земјиште 3.533.000.000 денари односно 57 милиони евра и да слушне и јавноста дека од продажбата на градежното земјиште за туристички развојни зони државата има наплатено 57 милиони евра и тоа резултатите се дека објекти или остварени проекти се само 142 проекти, од 955 остварени се само 142 или 14,86% за каква ефикасност станува збор. Тоа го уредува Владата, нема обврска и не е заинтересирана да инвестира во прашањата во врска со изградба и остварување на проектите, но од 955 проекти со 57 милиони евра платени од продажба на градежно земјиште од сопственста на нашите граѓани, од сопственоста на нашите деца, наследството нивно, вие постигнавте да остварите 14,86% односно ниедно вработување, но тоа е од интерес бидејќи носи добивки за партијата. Исто така во тек се 291 проект кои што врз основа на критериумите овие инвеститори кои што го купиле градежното земјиште треба да ги остварат. Мнозинството од нив не ги имаат започнато постапките и тие се околу 50% од 480 проекти. Зошто вие да го измените Законот, не им ги конфискувате, односно укинете спогодбите за овие градежни земјишта кои што се 480 спогодби во Република Македонија  и кога вие мислите дека треба да почне да им ги одземете тие права да ги искористат тие градежни земјишта бидејќи ги немаат искористено. Вие како Министерството за да се оправдате достигнавте до тоа да ги прекинете спогодбите во 42 случаи и тоа како резултат на непочитувањето на временскиот рок и Законот за градење што всушност е 4,39%. Доколку вие всушност постигнавте да остварите 14,86% од проектите и 4,39% постигнавте да ги прекинете вие тогаш сте оствариле 10% од вкупно 955 потпишани спогодби. И нормално во текот на овие денови имавме и огласи за продажба на 30 локации планирани за изградба на хотелски комплекси, за изградба на индустриски објекти, за изградба на комерцијални центри за откуп и за економски центри. Сеуште кај мене постои дилема зошто само 39 општини да имаат добиено право на надлежност и за управување со градежно земјиште. Кои се тие критериуми кои што не можат да ги исполат и другите општини, зошто вие како Министерство не ги обучите или школувате или не влиаете да тие општини изградат нивен административен капацитет, да управуваат со градежното земјште. За жалење е тоа што 80% од средствата остварени од лицитација за земјиште одат во Буџетот на државата и 20% се наменуваат само за локалната власт. Значи тоа се клучните забелешки што се однесуваат до овој закон. Ние не сме против законот, ниту пак против туризмот, ние сме за развојот на туризмот, но не туризам да се создава со овој извештај. Доколку овој извештај некој го ревидира 955 спогодби, 57 милиони евра, кој е ефектот на продажбата на оваа сопственост на граѓаните на Република Македонија. Ние ја продаваме нашата иднина и иднината на нашите деца односно нашите ресурси и тие ресурси ги продаваме со цел да потикнеме економски развој и апсуркција на контигентите, на луѓето кои што не се вработени, но не апсорибираме контигенти на невработени лица бидејќи проектите се остварени само 14%. Минус 14% прекинати спогодби произлегуваат да се 90% неефективни и неефикасни. Како Министерство за продажба на земјиштето за економски развој, за туризам итн. Благодарам. 
Трајко Вељаноски: Благодарам. 

Господинот Ибраимовски Самка има реплика, повелете.

Самка Ибраимовски: Благодарам. 

Колега Зеќири, бидејќи доаѓаме од иста општина, сигурно и вас ве интересира како и мене што ме интересира во делот на измените и дополнувањата на Законот за гардежно земјиште, а со овие мои констатации и примедби што сакам вас да ви укажам, ќе се сложи сигурно и заменик министерот за транспорт и врски бидејќи за едни вакви законски решенија сигурно не се консултирани градоначалниците на градовите и да се заземе став за измени и дополнувања на Закон за градежно земјиште. Со ваквите измени се овозможува Владата да отуѓува земјиште без да знаат општините штое многу дискутабилно за нашата општина, една од поголемите општини во Република Македонија каде се врши директен упад во системот на децентрализацијата на локалната самоуправа на секоја општина. Си одзима земјиште од општините како една од клучните компоненти и услови за раст на една општина, посебно зборувам за нашата општина во Тетово. Со едно квалитетно менаџирање на градоначалникот не му се дава можност да ги покаже своите квалитети на менаџирање, односно за пласирање на такво градежно земјиште на некои познати бизнисмени од надвор да може самиот да одлучува односно како локалната самоуправа со одлука на Советот на општина да донесе решение за продажба на такво земјиште и за изградба и за напредок на локалната самоуправа. Како што реков се врши упад во системот на планирање на општините, тоа е тоа што кажувам и сето ова е спротивно на Законот за локалната самоуправа. Бидејќи ова не е предвидено во делот на Законот за локалната самоуправа да се одзема земјиште кое со доцентрализација паѓа во сопственост на локалната самоуправа и без согласност на локалната самоуправа да се изврши продажба на такво земјиште што се прави тоа во членот 5 од измение на Законот за градежно зејиште. Затоа сакам да кажам колега Зеќири ние треба да се трудиме не само за нашата општина, ова е во интерес за сите општини во Републиката да не се врши упад во децентрализацијата на власта и да не се земаат планските работи на општините кои ги предвидувале со самата децентрализација на власта на локално ниво.

Трајко Вељаноски: Благодарам. 

Господинот Изет Зеќири има контра реплика, повелете.

Изет Зеќири: Благодарам. 

Се согласувам со вашите забелешки дека се намалува капацитетот за менаџирање од страна  на општините и финансискиот капацитет, но како жител во Тетово го изразувам моето незадоволство развој на туристичка зона не е предвидена и во планинските туристички капацитети кои што ги има, на пример во Тетово, неприфатливо е да туристички развојни зони се предвидат само во Охрид, Струга и Дојран, а истите да не се предвидат и во турискичките центри односно во  капацитетите и природните убавини што ги има во Република Македонија. Тука се забележуваат тенденциите на Владата да придобие од овие проекти на туристички развојни зони, а не да го развие стопанството и да ја намали невработеноста.

Трајко Вељаноски: Благодарам. 

Госпоѓа Затуровска Лилјана има реплика, повелете.

Лилјана Затуровска: Благодарам. 

Почитуван колега, јас разбира да се критикува и да се даваат сугестии по однос на законски решенија, за во насока истото да се корегира, но постојано да се говора невистини е тоа навистина почитуван колега не ми е јасно. 

Јас во мојата реплика ќе се насочам во делот каде што говорете околу туристичко развојните зони, со кој како што рековте единиците на локалната самоуправа само сме ги изиграле и нема да имаат никаков бенефит од овие законски решенија вклучувајќи го и Законот за градежно земјиште. Само пред неколку дена почитуван колега говоревме  конкретно околу Законот за туристички развојни зони и таму ве разубедувавме во вашите цврсти констатации кои постојано наметнувавте една теза и одевте со начелото ако илјада пати кажана невистина станува вистина, но меѓутоа почитуван колега вистината е она што пишува во законските решенија. Како што е напишано почитуван колега така и ќе се спроведува на терен. Така да не можете вие да си давате вие слободна формулација на било која одредба од било кое законско решение. Ако во законот стои дека отуѓувањето на градежно земјиште конкретно кое ќе биде наменето за туристичка развојна зона ќе биде спроведено со електронско наддавање каде што почетна цена ќе биде 1 евро, а ќе го добие оној  кој што ќе понуди највисока цена во отуѓувањето, тогаш почитуван колега така ќе биде спроведено на терен и во пракса. Ова е вистината и вашите претпоставки не се потребни во случајот затоа што случаевите не се решаваат со претпоставки, туку се регулираат со конкретни законски решенија. 

Почитуван колега, ако во законското решение е прецизирано дека локалната самоуправа ќе има бенефит од отуѓување на градежно земјиште конкретно за туристички развојни зони, тогаш да напоменеме дека бенефитот за опстојните ќе биде навистина повеќекратен. И ајде да појасниме, според Законот за такса за привремен престој секој турист плаќа за ноќевање 40 денари од кои 80% се слеваат во буџетот на локалната самоуправа, а 20% во централниот буџет. 

Второ, сите средства што се добиваат од комуналиите, од туристичките развојни зони ќе бидат слеани во буџетот на локалната самоуправа односно општините. Така да почитуван колега  немојте намерно да внесувате забуна дека локалната самоуправа нема да добива никаков бенефит од Законот за туристички развојни зони, Законот за градежно земјиште или од Законот за градење бидејќи тоа не е точно. Ова јас не го измислив, само го прочитав од законите кои што дебатираме денес на пленарна седница, затоа вашите претпоставки што ги давате се надевам дека не се точни и сметам дека Законот за градежно земјиште го донесуваме само во насока на допрецизирање на одредбите по однос на законското решение.

Трајко Вељаноски: Господинот Изет Зеќири има контра реплика, повелете.

Изет Зеќири: Благодарам. 

Колешке, не само парите и ингеренциите ги земате со овој закон. Јас очекував вие да зборувате за неефикасноста за продажбата на градежното земјиште.

Почитувана колешке, вие сте на власт 955 склучени договор, јавните надавања на парцелите, уплатени финансиски средства за купување на земјиштето, инкасирани 3.533.000.000 денари односно 57 милиони евра. Заокружувањето на реализирани проекти 142, значи само 14% од 955 склучени договори, ова е ефикасност? За ова треба да зборувате.

Трајко Вељаноски: Благодарам. 

Тука ја прекинувам седницата, продолжуваме во 15,05 часот.

Благодарам. 

(По паузата)
Марјанчо Николов: Благодарам претседателе.

Почитувани колеги пратеници, само двајца ве има во салата и плус јас, почитуван заменик министер, 

Предлогот на законот за изменување и дополнување на Законот за градежно земјиште како и сите до сега измени што ги има правено Министерството на овој закон, отвара повеќе проблеми отколку што решава одредени прашања или се повеќе и повеќе Владата преку подршка во Собранието градежното земјиште го третира како нешто таа сака да има ексклузивно право која што ќе стопанисува со него,  а при тоа заборавајќи дека господине заменик министер Република Македонија  нема неограничено градежно земјиште и дека се работи за ограничен ресурс и дека преставува капитал за оној кој што знае да стопанисува со него, а не за луѓе кои што сакаат да го распродаваат по едно евро за метар квадратен градежното земјиште во Република Македонија. Владата во која што и вие сте коалиционен партнер мисли дека со таквото ефтино давање на земјиштето, тука зборувам за она земјиште кое што се дава на јавна лицитација, мисли дека ќе придонесе нешто за економскиот развој, а при тоа сме сведоци дека колку парцели до сега продадовте, меѓутоа во Република Македонија немаме економски развој. И сега со овој закон дополнително правите уште еден упад земајќи на општината право да си го планира своето развивање во иднина во делот на туризмот и економијата. И без при тоа да даде релеватни податоци, релевантно објаснување зошто го правите тоа. Значи прво по закон вие се немате консултирано со ЗЕЛС. Си носите на Влада четири туристички развојни зони во оние туристички центри каде што туризмот е релативно развиен. Охрид и Струга нормално е најразвиен, Дојран е помалку, Ресен е најмалку. Сами си решавате и им велите на општините ние тука ќе ви правиме туристички развојна зона без при тоа од нив да побарате согласност и дури им велите земјиштето нема вие да ги продавате, ние ќе го продаваме, парите нема да  одат како од продажба на другото градежно земјиште 80% за буџетот на општината, 20% за Владата, сите ќе ги зема Агенцијата за развој на туризмот и што е најлошо со наредниот закон дури им давате право на Агенцијата, замислите урбанистички планови да изготвува. Сега јас не знам зошто постојат општините. Да им префрлате проблеми, да ги задолжувате. Кога ќе се побунат превозниците немате платено превоз да велите општините се криви. Значи вие рушите еден цел систем господине заменик министер. Тоа е системот на силни локални самоуправи. И тука упорно не убедувате дека овој концепт е исправен. Дали имате да ми кажете една компаративна анализа каде постои ваков закон. каде постои вакво решение за туристички развојни зони. Има ли некаде во светот и кои се тие места и што придонеле овие туристички развојни зони за развој на туризмот. Така ли лесно ќе ги давате градежното земјиште во најекслузивниот дел кај езерското крајбрежје. Така ли лесно се дава. И тука велите ќе донесеме високо квалитетни туристички брендови. Што ако не дојдат?  Тоа земјиште ќе стои таму колку време. десет години, а општината може да има јасен план и визија и заинтересирани инвеститори  да инвестираат таму во помали хотелски капацитети. Ќе им го спречите развојот, ќе ги оневозможите да се развиваат. Која  е таа желба на Владата да толку цврсто или себично го држи градежното земјиште. Пишувате во Законот јавно наддавање со еден понудувач. Може ли еве некој да објасни какво е тоа јавно наддавање со еден понудувач. Кој ќе си лецитира сам против себе. Ќе речете почетната цена е едно евро, се јавува еден понудувач и што ќе лицитира тој. Колку ќе понуди? Едно евро нормално бидејќи нема конкуренција. И што правиме потоа? Значи правите едни сериозни упади и кршење на законот кој што долгорочно ја загрозувате иднината на македонските општини. Вие како Влада не мора да значи дека сте најпаметни и најумни или имате најдобро разбирање како треба една општина да се развива. За тоа граѓаните си бираат градоначалници и совети, им го даваат мандатот тие да го планираат локалниот економски развој. Како вие со вакви закони правите директно упад, им пукате во глава. Им го земате правото да планираат. Што ќе прави една општина господине заменик министер ако вие и кажувате како да го користи градежното земјиште, каков развој ќе планира. Што да прави? Воздухот ќе ги користи. Па земјшетето е основа  за планирање на економскиот развој. Вие им земате право. Што ќе се случи еве и со овој закон. Општината донела урбанистички план да во некое место направи индустриска зона или зона за домување, за индивидуални или станбени згради. Вие сакате за инат да и речете тука не може ќе има туристички развојна зона. Кој ќе биде тогаш посилен во системот и ќе им го уништите тој урбанистички план. Еве општина Охрид донела урбанистички план кај крајбрежјето каде што сакате да има туристичка развојна зона, да се градат хотели помалку во вредност од 10 милиони евра, затоа што пореално е да дојдат такви инвеститори и да изградат и го донеле планот. Сега вие носите план не може инвеститор кој што ќе инвестира под 10 милиони евра да гради во таа туристички развојна зона и 10 години не ви се јавува никој. Ќе го закочите Охрид да го развива туризмот, ќе ја закочите општината да се градат хотели или да  се отвараат работни места. Ајде објаснете ми го тоа да видиме каде овој концепт води и што значи. Значи тотално е погрешно ова што го правите. Вие сакате со туѓи ресурси да градите нешто ама и за тоа немате релевантен инвеститор. Тоа сега вие го носите ако ви се посреќи некој да дојде. Ако овој милјардерот дојде што беше од Индија гледаме дека има сомневање дека неговиот капитал не е чист. Ќе му дозволиме дека ако се докаже дека крив со градањето во Македонија  да ги испере парите. Кој ќе ги потврду тоа. вие ќе му дадете есклузивно право во туристички развојни зони уште и државата да му дава пари, а тој може ќе изгуби во Индија и ќе се докаже дека на нечесен начин заработил дел од парите. Што правиме тогаш? Ова е измена и дополнување на Законот се погрешни. Како Влада оставите го концептот општините сами да си управуваат со градежното земјиште. ве убедувам има повеќе идеи, поголема способност и на подобар начин ќе го искористат градежното земјиште, ем ќе собарат пари за буџетите, ем ќе овозможат да се градат фабрики на тоа градежно земјиште. Вие како Влада очигледно немате концепт и идеја како во Република Македонија да донесете инвеститори. 

Трајко Вељаноски: Благодарам.

Госпоѓа Лашкоска Ане има реплика, повелете.

Ане Лашкоска: Благодарам претседателе.

Колега иако дебатата за Законот за туристички развојни зони заврши во петокот денес имаме друг закон на дневен ред, сепак вие во вашето излагање се задржавте на Законот за туристички развојни зони. Изнесовте некои тези во вашето излагање и сега јас сакам да ве прашам како објаснувате како тоа на општините ќе им се одземе правото да го планираат земјиштето. 

Како и што споменавме и претходно и јас и другите колеги во репликите во првиот дел од излагањата на околу 40-тина општини им е дадено правото да располагаат со градежното земјиште и тоа е утврдено со Законот за градежно земјиште донесен во 2011 година. Денес вршиме само измени на овој закон и повторно ќе потенцирам. Значи земјиштето може да експроприра само за изградба на објекти кои што се од јавен интерес, а такви може да бидат верски објекти, амбасади итн. Во такви случаи земјиштето  не е предмет не продажба со јавно наддавање така да кажувањето дека се легализира и на Комисијата за транспорт и врски кога го разгледувавме овој закон беше спомнуван зборот корупција е целосно неоснована. Така да општините кои ги исполнуваат условите само можат да располагаат и да го урбанизираат ова земјиште. Велите дека  со продажба на земјиштето кое што сега е туристички развојна зона целиот буџет  од продажба на земјиштето ќе оди во централниот буџет. Значи со продажба на земјиштето средствата кои ќе се соберат одат во Агенцијата за туризам и тие строго наменети за развој, изградба на туристички развојна зона. Меѓутоа тука да не заборавиме дека средствата кои што се собираат од комуналии со изградба на објектите 80% одат во буџетот на општината, а 20% ќе одат во централниот буџет. И мислам дека овде не смее и дека не треба ни да помислува дека ако постои некој детален урбанистички план и ако е дојден инвеститор кој што би инвестирал и би градел според тоа што е предвидено во тој урбанистички план не постои  некој што тоа би го спречил, бидејќи на сите овде ни е заеднички интерес развојот на општините и развојот на нашата држава. 

Трајко Вељаноски:  Благодарам.

Господинот Марјанчо Николов има контра реплика, повелете.

Марјанчо Николов: Колешке Лашкоска Ане не е така. Вие и давате на Агенцијата за промоција и подршка на туризмот право да изработува урбанистичка планска документација. Што ќе се случи, го прашав и Министерството ако општината има еден план, Агенцијата друг план. Кој кого ќе кочи тогаш? Кој план ќе биде релевантен. Сигурно овој на Агенцијата. Која е Агенцијата за да може да изговтува урбанистички планови за да планира во мојата општина каде, што ќе има туристички развојна зона. За што бирале граѓаните градоначалник, за што бирале Совет. И не е точно дека парите одат во општинскиот буџет. На општината и наредувате да донесе инфраструктура до туристички развојна зона, а парите ги зема Агенцијата. Тоа ли е фер однос кон локалната самоуправа. Не фер е и затоа треба да не го подржите законот, затоа што многу општини ќе останат оштетени и за жал дел од нив ќе останат и неразвиени.

Трајко Вељаноски: Благодарам.

Господинот Ставров Борче има збор, повелете.

Борче Ставров: Благодарам претседателе.

Почитуван заменик министер, почитувани колеги.

Денес  по долго време откако беше ставен овој предлог закон на усвојување, прво на разгледување, по три,четири месеци од тогаш го  разгледуваме Дополнетиот предлог закон за градежно земјиште кој што фактички ќе преставува една алатка во рацете на Владата на Република Македонија  за да може на еден легален начин, меѓутоа криминален да го оттуѓи градежното земјиште во Република Македонија. 

Инаку овој закон минатата година претрпи две измени и сега оваа е прва во 2012 година, сигурно ќе претрпи уште некоја измена во зависност од дневните политички потреби на партија на власт.

Во воведот на овој закон се кажува дека до сега се воведени повеќе пропусти односно потреби за надополнување на овој закон и врз основа на тоа  е даден овој предлог закон. И еве кои се целите за дополнување на овој предлог закон заради усогласување на одделни одредби со Законот за сопственост и други стварни права  што доуредување на постапката за јавно наддавање, трето со содржината договорите за оттуѓување на земјиштето  и четврто преодни одредби за престанување на одредени одредби од веќе склучени договори е оттуѓено градежното земјиште дали со непосредна спогодба или со јавно наддавање.  И бидејќи во договорите се утврдени  и одредби со клаузула за извршен наслов каде е предвиден реален товар на штета на лицата на кои им е оттуѓено земјиштето се укажува потреба од измена на законот заради законско уредување на ова прашање со давање на законска можност од прашање со давање законска можност за склучување  на анекс договори. Со овие анекс договори фактички треба да им се олесни на овие партиски членови кои што зеле на јавен оглас државно земјиште, а не изградиле ништо во последните 4 години. На тој начин ќе треба да ги плаќаат тие пенали. Тие сега преку анекс договорите. Сигурно во 4 очи  тие договори ќе бидат направени така да не ги плаќаат овие обврски. Продажбата на градежното земјиште е најголем бизнис на оваа власт бидејќи сите парцели се даваат на партиски војници. Може  да посочиме  неколку примери. Ако основна цел на продажбата на овие градежни парцели е да се донесат инвеститори, да ги земат инвеститори кои што ќе градат фактички со тоа да се зголеми вработувањето во Република Македонија, да се градат објекти, а исто така и градежната индустрија да има поголемо производство. Типичниот пример за доделени парцели се на некогашниот директор на Дирекција на нафта Марјан Јованов кој што има парцела од 8745 м2 ја купува за 40 евра по м2. Исто така на јавните наддавања има неколку комбинации на надавачи од татко и син. Еден е Мите Макоил и неговиот син каде што двајцата се надаваат, едниот се откажува и за многу малку пари ги земаат овие парцели на кои што сеуште нема изградено ниту еден објект. Типичен пример е и дупката ископана зад Рамстор, наместо да се изгради хотел во овие последни три години остана само дупката, од хотелот нема ништо. Значи бизнисот е голем. Со извештајот од Катастарот од 2010 година има околу 90330 парцели или 14 878 хектари површина која што треба да се подели или вкупно по 10 евра од м2 ако е тогаш изнесува окопу 14,8 милијарди евра. Кој што сака државата која што не сака да се спроведе децентрализацијата и покрај тоа што законски е воведена и во многу општини  почнува да се спроведува, државата односно власта сака да ги продаде овие парцели и парите од тие средства од продажба да одат на сметка на државниот буџет, а не општините каде што општините треба да се равиваат и да ја градат сопствената инфраструктура во интерес на граѓаните на Република Македонија. Како опозиционери дадовме повеќе амандмани по одредени членови од овој закон. Меѓутоа, од сите тие поднесени амандмани беше усвоен само еден амасндман тоа е амандманот по член 10 додека останатите кои што беа прифатени и беа предлог од Комисијата за транспорт и врски и животна средина се однесуваа на вградување на членови во овој акон од Законот за туристички зони и автокампови. Што значи дека друго ништо не е прифатено. Еве на пример во член 1 поднесовме амандман да и одлука после зборовите: „Владата на Република Македонија“ да се додадат и зборовите: „и одлука на советите на единциите на локалната самоуправа“. Зошто? Затоа што локалната самоуправа треба да знае кои парцели се оттуѓуваат. И тоа се отуѓуваат парцелите кои што ги има локалната самоуправа, не треба да ги даде Влдата на јавен оглас туку локалната самоуправа треба да ги распишува јавните огласи и средствата да одат на сметка на локалната самоуправа. 

Во член 2 додадовме уште и проценка на недвижниот имот, да се заменуваат со пазарна цена. 

Член 3 - тоа е член се бара договорите кои што се направени за прибвување и одобрение за градба во рок за изградба на градба утврден со Закон за градба се предвидува само во договорот за оттуѓување и давање под долготраен закон на градежно земјиште, сопственост на Република Македонија по јавно наддавање. Додека сака земјиштето со непосредна спогодба да не подлежи на овие санкции. Го искоментирав членот 10 и добро е што го прифатија, бидеќи со тоа се ускратува дискреционото право да се стопира постапката од странана на министерот бидејќи тоа право го нема, од причина што може само Комисијата да стопира таа постапка за јавни набавки и јавно наддавање, меѓутоа и таму и фаличен тој член, бидејќи нема критериуми врз основ ана кој што Комисијата ќе ја преќине постапката. Тоа треба да биде регулирано попрцизно. 

Исто така од членовите 22 до членот 25 се регулирани сите оние кои што зеле на јавно наддавање земјоделско земјиште или со непосредна спогодба, истите да можат да направат анекс договор, тоа е најголемиот дефект на овој закон каде што се крие криминалот од причина што во тие анекс договори ќе бидат оштетени државата и општините така да тие што зеле земјиште, ниту извадиле градежна дозвола за градба и ниту отпочнале со градбата, ќе бидат наградени со тоа што нема да ги плаќаат пеналите кои што се предвидени со овој закон. Благодарам. 

Трајко Вељаноски: Благодарам. 

Заменикот министер за транспорт и врски има реплика, повелете. 

Тахир Хани: Благодарам почитуван претседателе. 

Мислам дека треба да итервенирам и да говорам во поглед на член 1 од Предлог законот кој што е дополнет. Само да се надоврзам и со репликата на пратеникот кој е од Струга за кои што дадоа објаснувње, мислам дека не е во право. Член 15 за да се следи еден предлог дополнет во врска со член 15 од основниот закон, со кој се предвидува постапката и начинот на продажба на градежното земјиште сопственост на Република Македонија и во став 5 се предвидува продажба на градежното семјиште како и со давње под закуп на истото земјиште, но треба да се истакна и инвервенцијата во став 5 од член 15 на основниот закон. Значи од член 1 од Дополнетиот предлог закон за изменување и дополнувње на Законот со кој што се предвидува да градежното земјиште сопственост на Република Македонија може да се врши во непосредна продажба не да се продаде туку се работи за давње под закуп значи став 5 од член 15, со непосреден договор градежното земјиште на Република Македонија може да се даде на долгоречен закуп, значи не се работи за продажба на истото зејиште, туку за изградба од јавен интерес определени со закон со претходна согласност од Владата на Република Македонија и во истиот основен закон, тука е и Советот на локалната самоуправа, тука не дава согласност советот на општината. Пратеникот претходно сакам да го истакнам и фактот дека постои просторен, генералниот и урбанистичкиот план, додека ДУП е усвоен од страна на општинскиот совет со кој што го усвојува, потоа Министерството за транспорт и врски и тој ДУП треба да биде во генералниот и постојниот палн. Значи треб да истакнам дека пратеникот од Струга не е во право кога вели дека општината Струга може да се врши непсоредна продажна на една градежна парцела во која што има спор, некој спор од поглед на давање на усвојување од ДУП од страна на општината на Струга. Значи секако доколку треба да се продаде некој јавен објект треба да се усвои ДУП-от и потоа тоа е надлежност на локалната власт и треба да постои согласност со локалната власт и Министерството за транспорт и врски во насока на продажба на градежното земјиште или давње на истата под закуп наменета заградење на објект од јавен интерес. Благодарам. 

Трајко Вељаноски: Благодарам. 

Ставров Борче има реплика, повелете. 

Борче Ставров: Благодарам претседателе. 

Почитуван заменик министер, дали продасжба, при дефинирање на овој став 5, кажав продажба, еве и долготраен закуп. И на тој начин се врши упад во децентрализацијата, затоа што парите нема да одат во општината и од закупот, туку парите со овој закон и овој член одат во буџетот на Република Македонија со тоа што сите граѓани во овие општини каде што државата под долготраен закуп ќе ги даде одредени парцели се оштетени. Зошто да оди во буџетот кога може локалната самоуправа. Тие средства да ги потроши. Блгодарам. 

Трајко Вељаноски: Благодарам. 

Марачков Саве има збор, повелете. 

Саве Марачков: Благодарам почитуван претседателе. 

Почитувани колеги пратеници, почитуван заменик министре,

Ќе се обидам да го изнесам мојот став по овој дополнителен предлог на закон, кој во суштина одразува едно несогласување и не одобрување на начин како што тоа го предлага и ова Влада. 

Најпрвин од овие измени во Законот за градежно земјиште се со цел да Владата ги тргне сите пречки кои стојат на патот за побрзо и полесно криминално продавање на државното земјиште, на луѓето блиски само до владеачкото мнозинство. И ова што денес сака да се направи не е ништо, туку бедно. Регализирање на криминалот, градежот и узурпација, на државното градежно земјиште на државата и земјиштето на Република Македонија со портоклова лента. Со овие измени се прави огромна штета на државата на Република Македонија, бидејќи се работи за еден ограничен ресурс, капитал кој не може тој да се шири во постојаните граници и земјиштето кое го имаме како граѓани на Република Македонија го претварате во еден ефтин капитал, во ефтина роба, само за да може да се приграби. Ги отстранувте сите бариери, за да можат партиските агенти на ВМРО ДПМНЕ да го приграбат имотот кој припаѓа на сите граѓани на Република Македонија. Правите голема штета на државата, ја обезвреднувате и во одредени сегменти го оневозможувате економскиот развој на самата држава. 

Како пратеничка група, поднесовме амандман за бришење на членот 3. Меѓутоа како и секогаш власта ги опонира нашите размислувања кога се во прашање сепак тесните партиски интереси. Со прифаќањето на членот 3 со измените на членот 19 од Законот а градежно земјиште се укинува одредбата да државното градежн земјиште ако се даде со омилената и непосредна спогодба како мерка, тој што ќе го купи градежното земјиште ќе нема обврска ниту пак рок, да изгради градежна довола, ниту пак рок да изгради или гради нан тоа  државно градежно земјиште од било каков стопански субјект. 

Ако се има искрени намери, треба да се каже зошто државата го продава и која е целта при ваквата продажба. Каде е тука брзиот економски развој, изградба на стопански објекти, отворање на работни места и сето тоа кога нема рок за вадење на градежни дозволи, ниту пак рок за изградба. Очигледно дека целта е нешто друго. А целта, е да се околчи се што е државно земјиште во Република Македонија да се одземе имотот на самите граѓани на Република Македонија и да се зголеми портокаловата актива на пртиските блиски. Во исто време со овој дополнителен предлог на џзакон давате уште еден дополнителен простор за узурпирање. Односно при јавното наддавање, кога Комисијата треба да го одбере најдобриот понудувач во самата постапка од моментот на завршувњето на јавното наддавање до моментот на склучувње на договорот ќе може да се сопре и самата постапка. Кога нема дефиниција во Законот, кои се тие неправилни околности кога се нема никаков критериум. Веќе поучени од секојдневието при продажбата на државното градежно земјиште, со сигурност можеме да констатираме дека неправилните околности настануваат само тогаш кога некое трето лице ќе се вмеша случајно во јавното наддавање, кога постои опасност да земјиштето нема да го купи оној за кој е намен истото и на крајот само да постои опасност да се изгуби провизијата од целото криминално јавно наддавање кога постои да не го добие оној кој треба да го добие под цена. За распродажбата на атрактивното земјиште на веќе познатите партиски купувачи по багателни цени, за криминалната провизија гарантираат долготрајно поседувње на купениот имот во Предлог законот се предвидени и други дополнителни измени. Со измените на Законот децидно го заштитувате купувачот. Да доколку и во определениот рок не ја исполни и обврската, не набави ниту во градежна, ниту пак изгради било каков објект, сето ова  еминувте само со дополнителни амандмани и не преставува услов за одземање на земјиштето кое е направена со таквата продажба. Со измените значи се дава можност да доколку купувачите не си ја исполнат обврската во определениот рок може да склучат, анекс на договори, а со тоа и оние кои што имаат купено земјиште, пред пет, шест или повеќе години и такви има многу примери во Република Македонија, под непредвидени критериуми, значи со анекс повторно ќе можат да го посетуваат тоа земјиште, а не да му биде одземено. 

Почитувани колеги пренесувањето на ингеренциите за управување со градежното земјиште требаше да биде еден вид имплулс за побрз  економски развој. Меѓутоа наместо побрз економски развој во најголем дел од олштините имаме само криминална распродажба  и тоа на најатрактивното градежно земјиште на портокалови купувачи и тоа по багателни цени. И во општина Гевгелија, се појави примери на распродажба во согласност со шверцерските и криминалните измени на законот за градежно земјиште поднесени и усвоени од власта. 

Уште на 2.12.2011 година се објави продажба на најатрактивно градежно земјиште, на двете локации и на потегот од Гевгелија, до граничниот премин на Богородица и тоа за изградба на голем трговски центар во месноста Милци со површина од 32 илјади 197 метри квадратни и изградба на исто така мултинационален, стопански комплекс во место викана Смрека, со површина од 16.244 метри квадратни. И ако секој гевгеличаец знае дека приватното земјиште кое се наоѓа во близина веднаш добија атрактивни локации, се продаваа и достигна цена од над 60 евра по метар квадратен. Локалната власт од ВМРО ДПМНЕ поттикнати од поголема провизија со почетната цена на земјиштата наменета за големиот трговски комплекс ја одреди на 10 евра м2., а пак другата локација на 1 евро м2. Иако на ваквата екстремна цена, ниска цена да кажеме од 10 евра, на најатрактивно државно земјиште во општина Гевгелија, електронското наддавање сепак пропаѓа. И со образложение на градоначалникот дека немало заинтерсирани надавачи. А пак на другата локација каде се продаваше државното земјиште, од едно евро на метар квадратен, дека е настаната техничка грешка со истакнатиот дату за одржување на јавното надавање. За период од 7 месеци после тоа кога сите подтотовки од страната на градоначалникот се направени така како што треба тие и да бидат исто. На повторното јавно наддавање успеаја ова најатрактивно градежно земјиште во општина Гевгелија да го исколчат со вровски колци и да го заградат со портокалови ленти. Парцелата од 32.197 м2 наменета за големиот трговски центар, успеа да ја зграбчат за само 660 денари на м2, а во почетната да не заборавиме беше 600 денари. А, купувачот да биде фирма која е веќе на целата македонска јавност и е позната, бидејќи го има скоро купено пола од градежното државно земјиште во Република Македонија, најатрактивните локации и се разбира во блискост е и со Груевски и со фамилијата. Имињата на фирмите кои станаа сопственици на најатрактивниот имот кој беше на граѓаните на општина Ѓевгелилја го потврдија уште повеќе и самиот сомнеж дека претходните наддавања пропаднаа под критериуми кои ги познава само градоначалникот од непредвидливите околности кои што го дозволуваат и потврдуваат и овие измени за располагање, а  пропаднаа колеги пратеници само за џабе, бидејќи се чекаа вистинските купувачи.  Иако смислата на продавањето на државното градежно земјиште треба да еден начин да претставува инвестиција, изградбата на стопанските објекти кои ќе носат раст на општината, а исто така и на државата ќе носат нови вработувања во реалниот сектор, во Република Македонија па и во општина Гевгелија, се претвори само во окупирање на тертории од страна на богаташи, кои станаа преку ноќ со парите на граѓаните. 

За жал, иако помина повеќе од година и кусур од продавањето на најатраквитните локации, до самиот граничен премин на Богородица сеуште сме сведоци дека абер нема, од почнувањето на било каква градба, дека абер нема од било какво ново вработување во општина Гевгелија и дека голините и ливадите сеуште се такви какви што беа и порано. Така да бенефитот од сето оваа работа останува само кај новонастанатите сопственици богатење, коисе скретнаа со најатрактивното градежно земјиште, а измените на законот со кој денес расправаме со криминалните провизиски анекси на неодредено време и на надокнада, само ќе го пролонгира рокот за изградба на овие работи. Ви благодарам. 

Трајко Вељаноски: Благодарам. 

Госпоѓа Затуроска Лилјана има реплика, повелете.

Лилјана Затуроска: Благодарам почитуван колега, повторно вашите забелешки беа упатени кон член 3, со кој што се интервенира во член 19 со постоечкото законско решение, поточно околу укинување на одредбата, да оној кој што го купил грдежното земјиште со непосредна спогодба, нема обврска и рок за вадење на градежна дозвола и рок за градење. 

Моите колеги претходно веќе истакнаа зошто се интервенира во член 3, но е ве уште еднаш во интерес на јавноста, да објасниме целта или намерата која што сака да се постигне со интервенцијата конкретно во член 19. За тоа да го направиме прво да прецизираме уште еднаш кога се отуѓува градежно земјиште во сопственост на Република Македонија, во непосредна спогодба. Значи тоа се прави за потребите на верските заедници, за потребите на дипломатско конзуларните претставништва, се продава со непосредна спогодба за офорумување на градежна парцела предвидена со урбнистички план или со урбанистичка планска документација, доколку лицето има сопственост повеќе од 30% од градежната парцела, на сопствениците на објекти или посебни делови од објекти изградени со градежна техничка документација кои што се евидентирани во јавната книга на недвижност на сопственици на објекти и посебни делови од објекти изградени со градежна техничка документација со градежно земјиште на кое имаат засновано право на долготраен закуп и за изградба јавен интерес утврдени со закон.

Она што е уште важно да се напомене, а вие, упорно не сакате да го потенцирате, е тоа кај договорите со непосредна спогодба, како купувач, секогаш може да се јави само едно исто лице. Значи, кај дооформување на градежна парцела може да се јави лицето што е сопственик на повеќе од 30% од градежната парцела. Кај земјиште за верски објекти се појавува, се знае верската заедница, кај земјиште за дипломатски објекти се појавува дипломатското претставништво, кај земјиште на кое постои објект со градежно-техничка документација може да се појави само сопственикот на објектот. Затоа почитуван колега еве вие кажете како може да се раскине договор со лице, да му се вратат парите на тоа лице и пак да се склучи договор со истото лице, ве молам одговорете ми на ова прашање. Значи, почитуван колега измените кои што се направени конкретно во овој член се само заради растеретување на законското решение од непотребни дополнителни работи кои што само го оптоваруваат законот за градежно земјиште. Сметам дека и вие потполно се согласувате со ова, но секако како и во секое друго законско решение кое што е предложено од Владата на Република Македонија, Владата на ВМРО-ДПМНЕ си наоѓате начин и причини како истото да го девалвирате. Не знам што се добива со тоа, но верувајте дека овој ваш стил веќе е препознатлив кај граѓаните на Република Македонија и нема веќе да пали ова.
Трајко Вељаноски: Благодарам.

Господинот Марачков Саве има контра реплика, повелете.

Саве Марачков: Благодарам почитуван претседателе.

Почитувана колешке Затуроска, мислам дека со внимание ја слушавте мојата дискусија во врска со членот 3, типичен пример за тоа е мислам дека како ненавремено вадење на градежна дозвола, или отпочнување и незавршување на градбата во определениот рок е типичен пример и добиените локации пред една и пол година, најатрактивните локации до граничниот премин Богородица. Ако некогаш поминувате од таму, повеќе од една година се нема ништо помрднато таму. Значи, повеќе од една година само се земени парите, потрошени се од градоначалникот на општината и никаков стопански објект, ниту пак ново вработување во општина Гевгелија. Мислам дека сето ова кажува да, земјиштето се уште не му е одземено на купувачот и земјиштето веќе ќе претрпи анекс за продолжување на рокот за градење. Благодарам.

Трајко Вељаноски: Благодарам.

Има збор госпоѓа Казанџиска Билјана, повелете.

Билјана Казанџиска: Благодарам претседателе.

Господине заменик министер, државното градежно земјиште е еден од најпрофитабилните бизниси на фамилијата и на ВМРО-ДПМНЕ. Продажбата на државното градежно земјиште кај нас се претвори во окупирање на територија од страна на новопечените богаташи, но за жал и овој пат со народни пари. Овој закон често трпи измени, впрчем како и секој закон поднесен од Министерството за транспорт и врски. Овој закон имаше две измени во 2011 година, а овие сегашните измени се со цел да се легализира криминалот на ВМРО-ДПМНЕ, односно да се околчи, да се окупира се, но без никаква идеја дали нешто ќе се гради, само да се земе. 

Во членот 1 кој се однесува на членот 15 во ставот 5 каде зборовите на крајот на реченицата се бришат, односно зборовите каде одлуката ја носи советот на локалната самоуправа се бришат и се овозможува Владата да оттуѓува земјиште без да знаат општините. На овој начин се врши директен упад во децентрализацијата, односно се одзема земјиштето од општините без одлука на совет што е еден од нормално градежното земјиште еден од главните предуслови за раст на општините и овој став, овој член од законот е во спротивно со Законот за локална самоуправа. Значи, ги одземате сите ингеренции на  локалната самоуправа во делот на носење на одлуки за продажба на државно земјиште, а при тоа воопшто се немате консултирано ниту со ЗЕЛС, ниту пак со барем едно мислење од некој грдоначалник одвоено од ЗЕЛС дали некој ќе се сложи за една ваква законска одлука да има вградено во ова решение. 

Во членот 3 кој се однесува на членот 19 кој гласи вака, рок за прибавување на одобрение за градба и рок за изградба на градба утврден со Закон за градење се предвидува само во договорите за оттуѓување или давање под долготраен закуп за градежно земјиште сопственост на Република Македонија по пат на јавно наддавање. Околу јавните наддавања не сакам многу да зборувам, бидејќи знаеме како се вршат кај нас јавните наддавања, дека тоа е само една формалност и учестуваат најчесто две фирми со еден заеднички сопственик, или пак татко и син, брат со брат итн. Со оваа измена ја легализирате криминалната продажба на државното градежно земјиште. Со оваа измена се укинува обврската за градење во одреден рок и им се озовможува на урбаната мафија само да го окупираат земјиштето се додека не ги исперат парите за да почнат да градат. А, колегите можат и по сто пати да ги прочитаат напишаните реплики на сите од нас, но факт е дека на овој начин се легализира криминалот на урбаната мафија. 

Во членот 5 се додадаваат нови два става кои се однесуваат за постапка на оттуѓување и давање по долготраен закуп на градежно земјиште кој се однесува дека оваа постапка ќе ја спроведува Агенцијата за промоција за поддршка на туризмот и приходите и средствата од оттуѓување и закупнина на градежното земјиште сопственост на Република Македонија неменето за изградба на туристички развојни зони се распределуваат согласно Законот за туристички развојни зони и со овие измени од власта се потврдуваат нашите ставови околу претходниот Закон за туристички развојни зони во делот на одземање на средства од продажбата на земјиште на општината и ќе се уплаќаат на централната сметка. И ова исто така е спротивно на Законот за локална самоуправа и вршите упад во финансирање и опстојување на општините. Значи, веќе нема да важи правилото 80-20 и тие пари што требаше да им припаднат на општините со едни вакви нови ставови во законот ќе им одземете. Очигледно дека и со овој закон докажувате дека имате страв од пораз на локалните избори, па едноставно сакате што повеќе пари да приграбите за централната власт за да ги осиромашите општините кои и онака многу тешко врзуваат крај со крај. Како очекуваме да се градат општините кога сите средства ќе одат на централната власт. Што ќе им оставите на општините? Општините, еве според Законот за туристички развојни зони за кои дебатиравме, општините се обврзани да ги средат парцелите, да овозможат инфранструктурен пристап, водовод итн., значи тие ќе имаат трошоци, а кога ќе се продадат парцелите тогаш парите одат на централната сметка, односно на сметка на Агенцијата. 

Во членот 23 кој според мене е, сите овие одредби кои ги имате во овој член 23, бидејќи во интерес на времето овој член е малку подолг, овде овие одредби се крајно криминално и крајно коруптивни. До сега има стотина државни земјишта кои се дадени на урбаната мафија, бидејќи кога ги земале земјиштата предвидувале дека ќе ги реализираат кратките рокови за изградба. За најголем број од нив не е испочитуван рокот било за започнување, било за завршување на градба и затоа предлагате криминално решение да започнат да се пазарат со инвеститорите и да можат да доперат или да украдат уште малку народни пари. Со ваквиот криминален и крајно штетен закон предвидувате пазарење со инвеститорите, за оние кои не започнале да градат се легализираат криминалните анекси во кои на неодредено време со мала надокнада или мало внимание ќе се пролонгира рокот за завршување започнатите објекти. Ова е класично, со овој закон вршите класично разграбување на државата, ама овој пат ќе го легализирате со закон. Не ме ни чуди зошто колегите кажаа примери од нивните општини, па мене не ме ни чуди зошто нашиот градоначалник едноставно без да го почека овој закон, тоа е во суштина тој и неговата фамилија се визионери и си донесе одлука да на Градскиот стадион господинот да си изгради станбени згради и на спортскиот терен за кој Владата четириесет милиони евра се задолжи минатата година, нашиот визионер си одлучи на спортскиот терен да си изгради станбени згради. Нормално во спрега и во договор со мафијата, бидејќи очигледно дека знае какво законско решение ќе биде донесено, па тој да се обезбеди себе и наредните поколенија на Градскиот стадион на фудбалскиот клуб Брегалница господинот ќе си гради станбени згради. Е, ова е типично за ВМРО-ДПМНЕ и градоначалниците на ВМРО-ДПМНЕ. Смешно е колега Димовски, ама е жално, тоа се вашите кадри, па повелете дадете му поддршка, па можеби раката на законот ќе го допре. Благодарам.

Трајко Вељаноски: Благодарам.

Заменикот министер за транспорт и врски има реплика, повелете.

Тахир Хани: Ви благодарам почитуван претседателе.

Со внимание ја слушав дискусијата од страна на колешката и сакам да се надоврзам само во еден сегмент, тоа е во врска со Предлог законот за градежно земјиште, од процедурален аспект беше пред разгледување во ЗЕЛС. Тие потоа им ја поделија по сите општини и зедовме нивни забелешки. Потоа ЗЕЛС даде согласност во врска со Предлог законот за градежно земјиште. Ви благодарам.

Трајко Вељаноски: Благодарам.

Госпоѓа Казанџиска Билјана има контра реплика, повелете.

Билјана Казанџиска: Господине заменик министер, рековте дека законот бил даден во ЗЕЛС на разгледување, јас очекувам и сите ние очекувавме барем да го видиме мислењето на ЗЕЛС со овој закон. Зошто не го доставивте? Очигледно, па знаејќи ја и структурата на ЗЕЛС и претседателот на ЗЕЛС, нормално е дека ќе се сложат со едно вакво законско решение, бидејќи и тие немаат каде, мора да се сложат со Владата, се знае функционирате како едно. Очекував дека барем ќе ни биде доставено мислењето на ЗЕЛС во врска со овој закон, а ние пратениците да го видевме нивното мислење за Законот за градежно земјиште. Благодарам.

Трајко Вељаноски: Благодарам.

Господинот Стојановски Благоја има збор, повелете.

Благоја Стојановски: Благодарам претседателе.

Почитуван заменик министер.

Јас само ќе ја повторам констатацијата дека е Зконот за градежно земјиште само еден во пакетот на неколку закони кои што се веројатно најкриминалниот пакет што дошол во ова Собрание. Веднаш на почеток сакам, бидејќи гледам дека имаше некои различни размислувања околу една теза, веднаш сакам да расчистиме, а тоа се работи во однос на овие 70%, сакам да бидеме јасни, значи се работи во ситуации кога Република Македонија е косопственик на повеќе од 70% од парцелата, значи 80%, 90% од парцелата може да ја даде по пат на непосредна спогодба и тука теоретски ќе ви кажам што може да се случи и што се случува во праксата. Пример, парцела во Центарот на Скопје, атрактивна, впишано е да се прави станбена зграда. 12% од таа парцела е приватна сопственост. Доаѓа инвеститорот ја откупува парцелата од 12% приватна сопственост, се договара со заостанатиот дел, бидејќи законот му дава можност за непосредна спогодба, 12% ја купува приватната сопственост, останатите 88% од парцелата ја добива со непосредна спогодба по багателна цена и што е уште поинтересно тука веќе одредбите не важат за рок на градење и рок на вадење градежни дозволи, може да ја чува, може да ја продава и што сака може да прави со таа парцела. Значи, тука е проблемот околу тој дел 70%-30% кои што ги споменувате, не се 70-30, може да бидат 80-20, 90-10 итн. 

Инаку, што се однесува до самата суштина на Законот за државно земјиште, очигледна е интенцијата дека е направен пред се да се озакони, односно да се покрие со закон нешто што се случуваше и во претходниот период, а очигледно е дека треба и сега понатаму да се случува, а тоа е пред се продавањето на атрактивни градежни локации, пред се во центарот на Скопје. Меѓутоа верувам дека има и примери кои што се однесуваат и на надвор од градот Скопје. Ние сме сведоци на еден куп локации денеска во самиот строг центар на градот кои што се продадени од страна на државата, меѓутоа се уште ден денешен ниту се изградени, ниту има некој желба да ги гради. Што од тоа добива државата? Ништо, освен што некој близок до фамилијата, до Владата на Груевски го околчува, го добива ова градежно земјиште на користење. Зошто е сега ќе ви кажам во спрега со оваа урбана мафија, ќе ви кажам неколку примери. На пример, сега со новиов закон кој што ќе го гласате вие колеги од ВМРО-ДПМНЕ со Законот за државно земјиште се укинува една одредба која што беше основ за раскинување на договорот и враќање на градежното земјиште во имот на државата. Која е таа? Таа е одредбата која што се однесува на тоа дека доколку не се исполнат условите од договорот, односно рок за вадење на градежна дозвола од девет или 12 месеци и рок за градење зависно од законот од која категорија објектот во досегашниот текст на законот тоа беше основ за одземање на државното градежно земјиште. Значи тој што го земал земјиштето не го гради, автоматски државата му го одзема назад земјиштето, никому ништо, повторно се оди на друг инвеститор. Е, сега не е така, сега таа одредба со овој закон се укинува. 

Понатаму, уште една многу сомнителна одредба, односно укинувањето на реалниот товар, односно хипотеката која што Република Македонија треба да ја постави на секое продадено државно земјиште со цел, единствен начин да се осигура дека ќе исполнат условите од договорот, односно градба во одреден период и можност на пример за непрепродавање. Сега едноставно може да се случи, јас и претходно во Законот за туристички развојни зони, бидејќи е прилично слична материјата, може да се случи да некој купи државно градежно земјиште го стави под хипотека, подигне кредит и земјиштето да остане во имот на банката или едноставно да го препродаде од еден на друг и веќе Република Македонија има само зијан од оваа работа. Каде е користа? Кажете ми колеги од ВМРО-ДПМНЕ, кажете ми каде е користа од носењето на ваков закон во кој што Република Македонија нема начин да ги исполни условите на договорот или да го врати она што е нејзино, доколку не се исполнат овие услови од договорот. Кажете ми еден пример што е позитивно во овој закон? Позитивно е само за оние кои што сакаат да го приграбат ова државно земјиште и тоа можат да го направат многу добро покриено со закон.

Понатаму, се предвидуваат некои казни кои што можат многу лесно да се избегнат, бидејќи е дозволено, односно законот предвидува склучување на анекс на основниот договор со кој што ќе се изменат претходните услови и градбата може да се влече до недоглед. Значи, еден елемент немаме со кој што државата влече некаква корист во однос на овој закон, освен зачувување на земјиштето на оние кои што веќе го откупиле. За да биде иронијата уште поголема по овој закон со последните членови од овој закон се предвидува сите постапки кои што до сега завршиле со стариот закон може да се прилагодат на новиот закон, односно оние земјиште кои што и денеска ги гледате само заколчени со ограда можат да побараат сопствениците на овие земјишта да се вклопат во овој нов закон и да побараат пролонгирање на роковите за градба, пролонгирање на роковите за вадење на градежна дозвола и што уште е поинтересно можат да побараат симнување на реалниот товар, односно на хипотеката која што во моментов ја има Република Македонија на ова земјиште, бидејќи се уште не се исполнети од договорот. Значи, едноставно нема еден елемент со кој што Република Македонија го штити својот интерес и го штити својот имот, имотот на граѓаните на Република Македонија. 

Од тие причини, ние мислам дека прилично дискутиравме на оваа тема, од тие причини јас сум сигурен дека ниеден во оваа сала нема да излезе да каже дека овој закон е добар од тие и тие причини, има позитивни работи, апсолутно нема ниедна позитивна работа. Јас споменав слично како и Законот за туристички развојни зони, имам чувство дека овие закони ги има пишувано некој кој што многу добро ги знае сите дупки кои што можат да се искористат во законите за државно градежно земјиште, за градење итн, итн и врз база на неговото прилично добро манипулаторско минато има скроено вакви закони во кои што се она што го правел претходно сега законски се покрива. Тоа е единствената идеја на носење на овој закон. Пред крајот на дискусијата само ќе морам да му одадам на еден начин и признание на заменик министерот за транспорт и врски кој што доаѓа од редовите на ДУИ, кој што можеби успеа, незнам колку е тоа подржано или не подржано од останатиот дел на коалицијата на ВМРО ДПМНЕ, кој што успеа во овој закон, односно во Законот за државно земјиште во членот 21, да го постави со амандман предложен од Комисијата, да го постави единствениот можеби заштитен механизам во однос на туристичките развојни зони, како спрега и нешто што одлучува локалната власт. Тое е единственото место каде што единиците на локалната самоуправа, односно градоначалниците, место каде што тие носат одлука. Тоа е членот 21. Се надевам дека после моето излагање и вакво давање признание дека нема да побрзаат Миле Јанакиески со некоја брза измена по скратена постапка на овој закон и бришење на овој член. Во членот 21 каде што се предвидува дека документацијата за уредување на плажа, урбанистичко техничката документација ја одобрува градоначалникот на општината. Тое е еднственото место каде што локалната самоуправа може да влијае во овие туристички развојни зони, а знаме дека овие што ги предвидува Владата на Република Македонија. Овие туристички развојни зони оди  да создадат и плажа што е сето тоа поврзано и за тоа чувствувам потреба на еден начин да го пофалам министерот за транспорт и врски, бидејќи после 6, 7, 8 месеци чекање заглавен во Собранието на Република Македонија, Законот за државното земјиште, сепак има некој мал но позитивен исчекор во овој дел. Инаку се друго е криминал во самиот Закон за државно градежно земјиште. Благодарам. 

Трајко Вељаноски: Благодарам. 

Господинот Гошев Славе има реплика, повелете. 

Славе Гошев: Благодарам претседателе. 

Колега Благоја Стојановски не знам дали приметивте бев јас на ред за реплика  и на претходната дискутантка, меѓутоа се откажав затоа што очигледно не можевме да дебатираме. Меѓутоа, со вас сакам да споделам одредени работи кои што се однесуваат на овој закон затоа што и двајцата сме членови на матичната комисија за транспорт и врски и двајцата сме луѓе кои што на накој начин се упатени во оваа проблематика и преку комисиските расправи. На почеток сакам да ви кажам дека не е добро да манипулирате овде со бројки, со конкретни случаеви како да се наоѓаме во одредена продавница, а не во Парламент. Ве замолувам во вашата контра реплика, бидејќи рековте дека има такви случаеви да ми кажете еден случај кога човек кој што имал само 10% од парцелата успеал да направи дооформување на парцела, па да видиме дали некој кој што го направил тоа, направил кривично дело или не. Меѓутоа за волја на вистината законот е многу јасен и гласен. За оформување на градежна парцела предвидена со урбанистички план или урбанистичка планска документација, доколку лицето мора да има сопственост од најмалку 30% од градежната парцела. Во тој случај може да дојде до оформување со останатите најмногу 70%. Затоа не е добро кога излегуваме на говорница и зборуваме со бројки и да кажуваме броеви кои што се паушални. Ако имате, повторувам уште еднаш конкретен пример, дали е тоа во Струмица, Скопје, Битола, Прилеп, каде што има направено нешто такво тогаш дајте да го споделиме заедно и да видиме до кого е проблемот. 

Исто така  сакам да ви кажам дека со овој закон и на овој начин не може да имаме ние јавно надавање за парцели каде што не може да има повеќе од еден понудувач. Ако јас имам одреден објект кој што се наоѓа на државно земјиште, кој што сум го запазил рокот за легализација  на дивоградби итн, го легализим тој објект и тој објект зафаќа повеќе од 30% од градежната парцела, нема логика да се јави друг, ниту пак е чесно од друга страна да се јави друг кој што им го купил дворот на мојот објект. Од тие причини значи се врши ова непосредна спогодба. Никаде во законот ниту е предвидено, ниту сега ниту порано да се врши непосредна спогодба, градежни парцели на кои што би се граделе згради. Се знае непосредна спогодба е само во врска со изградба на верски објекти, диполоматско конзуларни претставништва  и на случаевите кои што ги реков претходно со 30% изграденост на градежната парцела. Благодарам. 

Трајко Вељаноски: Благодарам. 

Господинот Стојановски Благоја има контра реплика, повелете. 

Благоја Стојановски: Благодарам претседателе. 

Господине Гошев прочитајте го членот 47-а каде што пишува, кога Република Македонија е сосопственик на повеќе од 70%, повеќе од 70% не помалку, не знам што читате, тогаш може со подавка преку нотар да се подели делот на градежното земјиште сопственост на Република Македонија на другите сопственици, што значи дека доколку сакаат да го купат ќе го купат. Зборуваме за повеќе од 70%, а не помалце. За тоа зборуваме. Тое е реално нешто што може и што ќе се случи во Република Македонија. Јас за тоа кажав некој кој ги правел сите малверзации и ги открил сите дупки во претходниот текст на законот, сега само законски го преточил и ова не е од министерството. Ова е од урбаната мафија пред се во Скопје. Благодрам. 

Трајко Вељаноски: Благодрам. 

Бидејќи е исцрпена листата на пријавени за збор, констатирам дека претресот по членовите 5, 6, 10, 21 и новиот член 27-а е завршен. 

Пратениците Лилјана Затуровска, Реџил Исмаили, Ане Лашкоска и Тони Трајановски поднесоа амандман на член 6 по кој Владата не се произнела. 

Отварам претрес по амандманот на член 6 поднесен од пратениците Лилјана Затуровска, Ане Лашкоска и Тони Трајановски под архивски  број 07-702/18. 

Го молам претставникот на Владата да се произнесе. 

Има збор заменикот министер за транспорт и врски, ве молам произнесете се по амандманот. 

Тахир Хани: Благодарам претседателе.

Бидејќи амандманот е предложен од пратениците од технички карактер се прифаќа. 

Трајко Вељаноски: Благодарам. 

Претставникот на Владата го прифати амандманот. Амандманот стана составен дел на Дополнетиот предлог на закон. 

Бидејќи се усвоени амандмани на помалку од 1/3 од членовите на Дополнетиот предлог на закон, констатирам дека е завршено второто читање по предлогот на закон. 

Врз основа на членот 161 став 1 од Деловникот на Собранието на Република Македонија му предлагам на Собранието третото читање на предлогот на законот да се одржи на оваа седница. 

Молам службите да утврдат точен број на присутни пратеници во салата. 

Во салата има присутно 61 пратеник. Не може полноважно да се гласа. 

Ги замолувам пратениците да влезат во салата за да прејдеме на гласање.

Потребен е уште еден пратеник, ве молам. 

Во салата има 62 пратеници може полноважно да се гласа. 

Предлогот го ставам на гласање.

Ве повикувам да гласаме. 

Вкупно гласаа 63 пратеници. Од нив за предлогот гласаа 46, воздржани нема, 17 против. 

Констатирам дека е усвоен предлогот на оваа седница да се одржи трето читање на предлогот на законот. 

Врз основа на член 161 став 2 од Деловникот на Собранието на Република Македонија ве известувам дека веднаш преминуваме на третото читање по Предлогот на закон. 

Предлогот на закон во целина го ставам на гласање. 

Ве повикувам да гласаме. 

Благодарам. 

Вкупно гласаа 63 пратеници. Од нив за Предлогот на закон гласаа 46, воздржани нема, 17 против.

Констатирам дека Собранието го донесе Законот за изменување и дополнување на Законот за градежно земјиште. 

Преминуваме на 28 точка - Дополнет предлог на Закон за изменување и дополнување на Законот за градење - второ читање. 

Дополнетиот предлог на Комисијата за транспорт, врски и екологија како матично работно тело и на Законодавно правната комисија Ви е доставен. 

Врз основа на член 156 став 1 од Деловникот на Собранието на второто читање на седницата на Собранието се води претрес само по членовите 1, 3, 4, 6, 8, 12, 13, 22, 23, 25, 31, 35, 46, 47, 48, 51, 52 и новиот член 55-а што се изменети со амандмани на работните тела. 

Отварам претрес по членовите 1, 3, 4, 6, 8, 12, 13, 22, 23, 25, 31, 35, 46, 47, 48, 51, 52 и новиот член 55-а на дополнетиот предлог. 

Ги повикувам предлагачите и пратениците кои сакаат да говорат по членовите 1, 3, 4, 6, 8,12, 13, 22, 23, 25, 31, 35, 46, 47, 48, 51, 52 и новиот член 55а да се пријават за збор. 

Благодарам. 

За збор се јави, има збор господинот Јани Макрадули, повелете. 

Јани Макрадули:  Благодарам почитуван претседателе.

Законот за градење е закон кој што го има епитетот на најчесто менувани закони. Само во 2011 година четири пати се промени, ова е втора измена во 2012 година. Тој секогаш има за цел да ја легализира корупцијата и криминалот на Миле Јанакиески. Тоа што се прави во таа градежна свера заедно и поврзано со државниот градежен инспекторат Дуковски и сето тоа рефлектирано со однесувањето на градоначалниците кои што ги имаат под своја контрола од ВМРО ДПМНЕ. 

Има еден чуден феномен кој што е со членот 3. Тоа е дел од пакетот на централизација на надлежностите во делот на туристичките развојни зони. Овој закон само го потврдува она што го вели опозицијата и Социјалдемократскиот сојуз дека им ги одземате ингеренциите на општините и дека се носите на централно ниво и тоа јас ќе го аргументирам во текот на мојата дискусија. Но да одиме по ред. 

Владата или Никола Груевски како главен архитект или градоначалник во овие седум години во Македонија самиот си избра да уништуа многу категории на граѓани, во нив спаѓа и категоријата на архитекти. Имено, наместо да се даде една ширина, визија и креативност на една фела, Никола Груевски се реши преку своите испостави Тодоровиќ и Коце Трајановски да ни го обликува градот како што тој го замислил и така си замислил, ние да личиме на една барокна творевина. Го одбрал градот така да личи. Тогаш нема никаков критериум за тоа кој архитекти ќе учествуваат во тоа уништување на градот. Но за разлика од тоа, за нормалните фирми, барате луѓе што би правеле споменици да имаат магистратура. Тоа го барате вие со законот. За да некој архитект отвори биро и добие А лиценца која е поврзана со градби од прва категорија, вие ако ги погледнете кои се тоа градби од прва категорија ќе видите меѓу другото дека постојат и се дефинирани на пример спомениците. Еве зграда за високо образование, меморијални споменици и се разбира туристичките развојни зони. За да направите проект, меморијален споменик нормална фирма за да се лиценцира мора да има магистратура, ама ако треба да се гради барок и да се перат пари, тогаш таму нема таков критериум. Нема критериум за каква лиценца треба да поседува компанијата што би го добила тоа, односно си нарачувате политички архитекти за да го уништат ликот на Скопје, бидејќи такви перверзии не правите во другите градови во Македонија.  За среќа другите градови во Македонија се спасени од тие барокни фантазии, перверзии на премиерот. Затоа истото го правите и со туристичките развојни зони, ги ставате во прва категорија. Зошто? За да не можат општините да одлучуваат. Дозвола за туристичка развојна зона да даде Министерството за транспорт и врски, а не општината да осети дали има потреба од туристичка развојна зона. Иако, никаде не пишува во законот пратениците од ВМРО ДПМНЕ од власта ги знаат туристичките зони. Инаку никаде не се одредени. Ниту се знае дека се осум, освен за пратениците од мнозинството. За пратениците од опозицијата, тие се за нас непознати. Кога ги набројуваат го набројуваат и она што секое дете во Македонија би ги набројало, Охрид, Струга и Дојран, без да се следат модерните текови на селски туризам, на здравствен туризам, на еколошки туризам, каде што има многу предели во Македонија може да се направат туристички развојни зони. Затоа што бидете уверени дека има странци кога ќе дојдат, кога ќе видат што се случува во Берово на езерото или кога ќе ги видат Смоларските водопади или други, каде што ќе сакаат да остават таму печат за туристичка развојна зона. Не, вие тргнувате со наједноставната варијанта, Охрид, Струга и Дојран. Тоа го пишува и во учебникот од четврто одделение за природа и општество. Туристички места во Македонија се Охрид, Струга и Дојран. Ниту еден зимски не отварате, а гледаме дека ЕЛЕМ дава 30 милиони евра за Попова Шапка. Струјата нормално ќе се покачи, господине Тахир Хани. Ќе ја плаќаме сите граѓани заради таа инвестиција, а зошто да не ја направите и таа туристичка зона Шапка. Што ќе фали? Таму да дојде инвеститор со 10 милиони евра и да вложи во ски центар. Ама така се развива цела Македонија, а вие таму каде што сакате или каде што читате по учебникот од четврто одделение за природа и општество ги одбирате Струга, Охрид и Дојран. И, за да конкурира некој за таа туристичка зона или за меморијален споменик му барате да има магистратура ставајќи ги во дискриминација приватните универзитети во Република Македонија слично како што министерот за здравство го направи тоа со својот конкурс. Тука се изнаслушавме за секој ребаланс или буџет колку пари се даваат во Штип дека тоа било добро што таму имало медицина, во Битола, ама Тодоров го признава само Универтитетот Свети Кирил и Методиј. Тоа мислам дека не е во ред. Вие давате по 20 милиони евра за Медицински факултет во Штип ама тој кадар е неподобен за министерот за здравство. Па зошто тогаш некој да оди да се лечи кај човек што завршил во Штип кога министерот за здравство не го прифаќа. Тука правите слична вратоломија. Кога треба да правите барок на Влада тогаш нема критериум. А, кога човек сака да отвори фирма тогаш му барате за А лиценца да биде магистар. Тоа не е фер и со тоа ги девалвирате сите студенти кои што завршуваат на приватните универзитети бидејќи тој ќе добие 240 кредити а нема да добие 300. И затоа кај Народниот правобранител има поведено иницијатива од студентите кои што завршуваат на приватните универзитети.
Втора работа, уште еднаш да потенцирам туристичките развојни зони во кои што имате хотел, спортски терен било каков, продавница согласно правилникот и нормативите за просторно и урбанистичко планирање исто мора да го прават магистри. Значи не може да го направи инженер со 20 годишно искуство што дипломирал со 9 семестри во претходниот систем. Зошто? Затоа што вие имате свој интерес не заради стручноста туку да ги одвоите од општините. И ова е уште еден доказ дека општините никаква врска ќе немаат кога Владата ќе одлучи на одредено место да гради туристичка развојна зона бидејќи одлуката затоа ја ставате овде, одлуката во членот 57 ја носи министерот за транспорт и врски, а на општините им се даваат помалите градби од втора категорија и тогаш одлуката ја носи Советот на општината и градоначалникот како орган на управување во општината. И како ќе ме убедите дека оваа Влада се бори за децентрализацијата. Кој што поприродно сака да се развива неговото место освен самите советници како претставници на граѓаните во одредена општина. Кој повеќе ги знае проблемите на општината од самите граѓани што живеат таму и затоа се повеќе се зборува дека и тоа ќе се случи во Скопје. Ќе дојде инвеститор што сака да изгради казино бидејќи стана оваа Влада стана љубител на казина. Кога еден Свети Наум не го почитува како свето место во Охрид па за Водно уште помалку и ќе рече сакам да изградам казино. И така пола шума фали досечете ја пола шумата и така петте зеленила единствени во општина Центар ги уништивте, сечи шумата ќе градиме казино. Кој треба да ја донесе одлуката? Државата. Кој ќе го продава земјиштето? Државата. Каде ќе одат парите? Во државата. Кој ќе ги праша граѓаните на Центар, на Скопје, на Карпош или на Кисела Вода? Никој. Зошто? Зошто носите таков закон. И после што ќе прават тие? Ќе им наредите на општините направи ДУП, донеси струја, донеси вода, донеси пат со твои пари од општината тоа ќе го плаќаат граѓаните, а кога Миле ќе го продаде земјиштето парите ќе одат во Агенцијата за подршка на туризмот на централно ниво и после тие ќе одлучуваат што ќе прават со тие пари и нормално ќе одат по саеми, скапи флаери ќе прават, брошури, ќе се рекламираме на Сиенен, ама ефектот нула. Ефектот нула бидејќи на Сиенен ќе се рекламираме ние и тој пример е најтипичен во Америка што не прашаа кој ви е човекот со буздованот бидејќи не го знаат тие. После Сиенен рекламата за Македонија оди во една друга држава што не сакам да ја рекламирам каде што рекламираат само автопатишта и аеродром. Е, па, кој инвеститор ќе одбере земја каде што има некој човек со буздован бидејќи инвеститорот не го знае тоа и таму каде што има автопатишта. За 2013 година таков амандман ќе поднесеме. Косово го почнува 55 км патот од Приштина до граница ама во нашата Влада нема пари за патот од Скопје до Блаце што е 13 км и ние ќе зборуваме за развој на бизнис климата, за проток на луѓе, на стоки, на капитал, туку се заробуваме во вакви законски решенија со кои што за да гради некој меморијален споменик тој мора да има магистратура а ставен е во прва категорија затоа што одлуката треба да ја донесе Владата а не е ставен каде што е поприродно во втора категорија каде што општината треба да го прави сето тоа. И во таа нелогичност за законот имате уште едно решение дека директорот за технолошката индустриска зона ќе ги дава одобренијата за градби во рамки на технолошката зона. Јас не сакам не дај Боже да се случи ова законско решение води кон „Парадоксот на Диоген“ втор дел. Не можете да ме убедите дека не знам сега кој е Виктор Мизо или кој е дека тој има такви познавања, тоа не е ни негова работа, да има познавања да даде градежна дозвола за градба во рамки на технолошко индустриската зона. Зошто има служба во Министерството за транспорт и врски. Нели има кадар. За што постојат тие одделенија за урбанизам во секоја општина. За што се развивале тие одделенија. За што одат на семинари. Учат за да знаат како се прави тоа. Директорот на технолошко индустриската зона сигурно не е архитект, ниту мора да биде ниту е услов. Претпоставуваме дека тој е менаџерски тип со знаење на јазици од сферата на финансиите или на менаџментот. Од каде тој знае дали треба да даде дозвола за градење и нормално ќе треба да си отвори сектор. Ние повеќе пари ќе даваме за администрацијата во технолошко индустриските зони отколку што е ефектот од странските инвестиции за кои што и самата Народна банка кажува колку се катастрофални. И затоа навистина не можам да разберам оваа влада и парламентарното мнозинство што упорно еден проект како што се технолошките индустриски зони го зема на централно ниво. И, трета работа, сосема на кратко. Министерот Јанакиески одржа прес конференција дека сите одобренија за градба ќе бидат електронски од 1 јули 2012 година. Ви реков дека за тоа време немате пари ниту луѓе тоа да го направите. Го одложивте за 1 септември, па сега со овој закон го одлагате за 1 декември. Господине Тахир Хани, без пари да ви поклонам еден софтвер може, бидејќи тоа е добро за граѓаните. Со ова одложување и со лажните слики што правите граѓаните не добиваат сервиси со само одлагање. Трет пат одлагате датум за една добра и племенита работа. Граѓанинот по електронски пат да го добива одобрението за градење. Тие што живеат во Карпош имаат среќа, тоа можат да го направат за 15 минути. Благодарам. 

Трајко Вељаноски: Благодарам. 

Господинот Саздов Павле има реплика, повелете.

Павле Саздов: Благодарам. 

Почитувани колеги пратеници, почитуван колега Макрадули, дел од вашиов говор денеска го кажав и на Комисијата за транспорт и врски каде што ви реплицирав мислам дека сте ме разбрале и дека нема потреба да влегуваме во дебата посебно во  во овој дел на законот во поглед на тоа колку кредити се бараат за одредени типови на лиценци итн. Сакам да ви кажам уште еднаш дека станува збор за усогласување со Законот за високо образование каде што по воведување на ЕКТ системот единствениот кредит систем во Република Македонија се направи усогласување на образовните програми во рамки на тој систем. Ако по стариот систем имавме програма беше 7/1 каде што луѓето во различни струки дипломираа со 8, 9, со 10 семестри, сега имаме програми кои што се 3+1 значи 6 семестри плус 4 за магистратура 4+1 или 8 семестри плус 2 за магистратура итн. Значи единствено што се прави со овој закон усогласување токму на вредноста на овие дипломи кои што се добиваат согласно ЕКТ системот со оние дипломи кои што се добивале порано со поранешниот систем каде што сте имале како што кажавте вие програми со 9 семестри со 10 семестри итн. Не е точно, не е вистина дека со ова се дискриминираат приватните универзитети, напротив постојат факултети во Република Македонија и приватни и државни кои што имаат програми 3+2 постојат факултети кои што имаат програми 4+1 така што нема тука некоја дискриминација со законот. Едноставно се врши едно изедначување на програмите кои што беа пред воведување на ЕКТ системот со новите студиски програми во кои што начинот на студирање е малку поразличен односно имате 3+2, имате 3+1+1 на некој факултети и имате 4+2. Не значи тоа ако сте имале диплома по стариот систем дека автоматски сте во иста категорија со оние кои што имаат 240 кредити. Тоа би имало смисла во поглед на бројот на семестри кои што се изучувале, меѓутоа вредноста на тие дипломи од претходно и тежината на материјалот кој што се изучува по новите студиски програми е различна. Токму затоа се врши ова изедначување. Значи нема дискриминација никаква кон ниту еден факултет дали бил приватен или државен едноставно само се врши усогласување со Законот за високото образование каде што новите студиски програми се изедначуваат со старите студиски програми. Сите оние кои што до вчера дипломирале по старите студиски програми ги имаат сите права кои што им следуваат согласно овој закон а нормало оние кои што студираат по новите студиски програми без разлика дали се 3+2 и 4+1 мора да имаат 300 кредити бидејќи така одлучило Министерството за образование и наука дека старите студиски програми во вредност во ЕКТ изнесуваат 300 кредити според новиот систем на студирање по ЕКТС. Благодарам. 

Трајко Вељаноски: Благодарам. 

Господинот Јани Макрадули има контра реплика, повелете.

Јани Макрадули: Благодарам.

Господине Павле Саздов јас друго зборував. Зборувам за да добиете лиценца вие воведувате критериум да биде магистар по старо. И сега во туристичката развојна зона според нормативите може да има самопослуга. И вие сакате да ме убедите човек со завршен факултет архитектура а не магистар не знае да проектира самопослуга. За тоа зборувам јас дека не знае да проектира меморијален споменик. Од тој аспект јас зборував. Дека А лиценцата ја подигнувате на толку големо ниво за да човек отвори фирма не ви е ист критериум со оној што го барате за да ви го направи барокот на Владата, затоа што човек со магистратура нема да ви се нафати да го прави барокот на Владата. Тоа зборувам јас. Благодарам. 

Трајко Вељаноски: Благодарам. 

Госпоѓица Рашкоска Марија има реплика, повелете.

Марија Рапкоска: Благодарам.
Почитуван колега би сакала во името на добрата информација за јавноста да ви реплицирам во делот на вашиот говор каде што алудиравте дека на Беровско Езеро се случува урбанистички хаос. Кога ќе ги споделиме информациите што ги имам мислам и вие со мене ќе се согласите дека не одат работите во таа насока. Општина Берово памти едни времиња кога немаше ниту детален урбанистички план тоа е пред 2009 година. За разлика од тогаш зоната околу Беровско Езеро сега е урбанизирана и е поделена во прва, втора и треба заштитна зона каде што точно се знае и точно се знаат правилата како и на кој начин треба да се гради. Понатаму имаме и пречистителна станица и колектори кои што ќе се продолжуваат за уште 800 метри надградба и сето тоа е во заштита на зоните кои што ги спомнав преходно во репликата. И, уште една работа. Во овој момент е во тек оглас за продажба на плацеви на Беровско Езеро и сите оние пари кои што ќе се соберат од продажбата на тие плацеви ќе се инкасираат во општинскиот буџет. Се на се јас не можам да се согласам со вас дека на тој терен на Беровско Езеро се случува некој урбанистички хаос, напротив локалната власт во општина Берово прави се што е во нејзина моќ за да се одржува одржливиот развој. Ви благодарам.

Трајко Вељаноски: Благодарам. 

Господинот Јани Макрадули има контра реплика, повелете.

Јани Макрадули: Благодарам.

Колешке Рашкоска уште еднаш да ви го честитам изборот за пратеник, напротив зборував во ваш прилог како што вие зборувавте. Зошто Берово да не биде туристичка развојна зона. Зошто тргнал Миле Јанакиески од учебникот за четврто одделение по природа и општество дека туристички места во Македонија се Охрид, Струга и Дојран. Јас тврдам дека повеќе заинтересирани странци ќе имаат да вложат во Берово отколку во Струга во местото на заменик министерот. Повеќе странци се заинтересирани за еколошки туризам кој што ќе го најдат во Маврово-Ростуше и таму да уживаат, а не стандардното нешто Охрид, Струга, Дојран. Јас се борам за тоа Македонија треба да го смени тој концепт и дека повеќе заинтересирани ќе има за такви природни убавини како и што е и Берово меѓу другите. Благодарам. 

Трајко Вељаноски: Благодарам. 

Господинот Изет Зеќири има збор, повелете.

Изет Зеќири: Благодарам. 

Благодарам. 

Почитуван претседателе, почитувани пратеници, почитуван заменик министре, пред нас е Законот за изменување и дополнување на Законот за градење и ќе се фокусирам толку на тие измени кои што се дополнети и кои што всушност вршат категоризација на архитектите врз основа на нивното образование. Според моето мислење не е прифатливо оваа категоризација и поделба во која што неколку архитекти кои што имаат разни нивоа на образование им се дава предност во споредба со неколку други нивоа на архитекти кои што немале можност од минатиот систем. Врз основа на Законот за високо образование ние всушност имаме четири категории на дипломи има бечелор со 180 кредити што е мнозинство од факултетите во кои што имаме приватни универзитети, значи тука се вклучува шест семестри имаме втора категорија која што исто така се дава дипломата бечелор со 8 семестри, дипломата мастер со 300 кредити всушност тука се вклучени 10 семестри и четвртата диплома која што се дава за докторатскиот труд со 480 кредити или докторски студии. За мене не е прифатливо ние иако сме во европскиот простор на високото образование ние во оваа ситуација да го потцениме тие студенти кои завршуваат бечелор со 180 кредити. Мислам дека Болоњскиот систем ги има утврдено рангирањата на успехот кој што секој систем врз основа на кредитите треба да постигнуваат според учењето и заради тоа се определени часовите за студенти по одредени предмети кои што всушност се по 700 часови настава значи се до 900 значи некаде имаме од 1600 до 1800  на годишно ниво и за мене не е прифатлива оваа категоризација која што токму ги игнорира тие кои што завршиле бечелор со 180 кредити. Јас мислам дека и тие треба да ги имаат сите права бидејќи мнозинството од приватни факултети немаат можност имајќи го во предвид начинот на образование во јавните универзитети да ги добијат нивните магистратури бидејќи денес тоа е по цена од 1000 до 1500 евра година и оваа предност ја имаат јавните универзитети бидејќи тие го имаат и стариот систем со 10 семестри кој што всушност опфаќа 5 години. И не е прифатливо да се игнорираат бечелор со 180 кредити и бечелор со 240 кредити или 4 години период. Тоа што го спомна и  претходниот колега за да се основа фирма неопходно е архитектот да има мастер ниво на образование со 800 кредити и тоа не е прифатливо заради тоа што реформите во Република Македонија се уште денес на архитекти не им ги признаваме тие што завршиле 10 семестри не им ги признаваме дипломите и да им даваме мастер дипломи. Заради тоа се сметаат со седмото ниво врз еден. Не добиваат автоматски мастер ниво на образование, тука се случува дискриминација меѓу дипломираните студенти во приватните универзитети, анализирајте го американскиот колеџ, таму имате 180 кредити и има магистарски студии. Додека тука во магистарските студии треба да има најмалку 10-15 студенти се до максимум 30 студенти, значи автоматски ние ги ограничуваме правата на тие што се бечелор со 180 кредити и 240 кредити да имаат право и тие да проектираат градби од прва категорија, како што се централите, нуклеарните централи, термо централите, зошто не и градби за производство на електрична енергија, гасоводи, изградби во дипломатските мисии или за туристички развој и технолошки развојни зони. Значи еден бечелор со 180 кредити односно со 240 кредити, 4 години, 8 семестри да нема право на градба со прва категорија и дале свој придонес, за мене е тоа неприфатливо. Сите тие компании кои што ќе имаат вработени магистри со 300 кредити се во мал број и нормално дека се ограничува и понудата и професионализмот за дискриминација. Значи каде што истото ниво на образование да нема право да проектира.
Исто така имам забелешки, како предлагачот на законот се обидува преку овој закон да санкционира дива експлоатација. Значи вие санкционирате доколку инвеститорот не обезбедува докази за потеклото на песокот, доколку констатира дека не се обезбедени од компанијата која што е регистрирана или компанијата која што го добила тендерот за каменоломот не е прифатливо. Никој не може да потврди дали квалитетот на материјалот добиен од Вардар и во Струмица е послаб од Катланово. Значи не може да се докаже. Преку овој закон вие посакувате да ги санкционирате обработувачите на каменот, има инспекции господине заменик министер и тие можат да дејствуваат. Не се согласувам со драконските глоби кои што и следуваат на оваа ситуација. На пример, доколку се прекршуваат одредбите во законот вие предвидувате казни од 15 до 17 илјади евра за правно лице остварувач на проектот. Или пак 9 илјади евра за одговорното лице што значи вие всушност казнувате 11 илјади и 17 илјади и 28 илјади евра доколку констатирате дека мојата куќа е изградена со песок што не е изградена од лиценцирана компанија. Тие глоби се премногу високи. И освен тоа предвидувате глоби од 7 до 9 илјади евра за инженерот кој што ги остварува градежните постапки, а не постигнуваат да обезбеди доказ за материјалот со кој е изграден објект. Мислам дека и во прашањето за слободните зони член 19 давање на дозвола за изградба на технолошко развојни зони да ви даде Управата за развојни зони. Тие немаат информации  од оваа област. Доколу на еден архитект му забрануваат и нема право да изгради објект од прва категорија вие всушност му давате право да директорот на развојните технолошки зони да даде дозвола за градење или лиценца или лиценца за градење во технолошко развојните зони нешто што не е прифатливо во судир со интересите или пак член 23 исто така се надоврзува со развојните технолошки зони, толку многу измени се изршени за овие развојни технолошки зони. Доколку овие туристички развојни зони, но и други развојни зони не постигнуваат во период од една година да вработат до 2 илјади лица тогаш се неуспешни и се само проекти на хартија кои што нема да генерираат нова вредност, да допринесат во економскиот пораст и всушност вработеноста кај граѓаните. Да не говориме за тоа дека и во овие зони токму директорот на кој што сега му ги пренесувате надлежностите за градење е одговорен за технолошката зона во Тетово која што е всушност зона која што беше ветена, до 28-ми ќе се знае кој ќе биде инвеститорот. За таа технолошко развојна зона ние сеуште немаме ништо да знаеме за оваа технолошка зона во Тетово. Благодарам. 

Трајко Вељаноски: Благодарам. 

Господинот Павле Саздов има реплика, повелете.

Павле Саздов:  Благодарам. 

Почитуван колега Изет, јас токму пред неполни 15 минути говорев за ова што вие го говоревте сега, меѓутоа не сте ме разбрале. Вие целата дискусија ваша ја посветивте на Европскиот трансфер кредит систем и на образовниот процес во Република Македонија, воопшто не зборувавте за законот. Јас се согласувам со вас, во моментот постојат четири нивоа, 180 кредити односно бачелор, меѓутоа по оној стар систем на дипломирањето значи недипломиран односно инжинер во одредена област, потоа има 240 кредити каде што е дипломиран инжинер во одредена област и на крајот со 300 кредити односно со пет годишно студирање се стекнувате со титула магистар на науки  во одредена област. Кога ќе направите компарација со поранешниот систем на студирање, три годишните студии вооопшто не постоеа во Република Македонија, значи тоа е нешто нови, на времето тие беа вишо школо не беа дел од оној високообразовен процес во смила на тоа факултетстко односно универзитетско образование. И во поранешниот систем на студирање тие немаа факултетско образование. Имаа виша школа, така се викаше, две години, три години, итн. Со доаѓањето на Европскиот кредит трансфер систем мора да се направи усогласување на стариот систем со новиот и во рамки на тоа усогласување е направен Законот за високо образование каде што овие работи се јасно дефинирани и тука станува збор само за усогласување со Законот за високо образование. И јасно си пишува во законот, не мора да се исти, не е точно. Пишува, 9 семестри по стариот систем или 300 кредити по ЕКТС, значи во членот што го читавте стојат овие две реченици. Ако некој студирал по старите студиски програми, се стекнал со звање дипломиран инжинер во одредена област, завршил студии со 9 семестри, како што беше порано, во смисла на Законот за високо образование, во смисла на овој закон, неговата диплома е еднакво иста по тежина како некој што сега стекнал 300 кредити согласно ЕКТС. И тоа е во ред. Еве ќе земам за пример да речеме Република Бугарија, Република Романија каде што многу порано се воведени овие системи, ако вие сте завршиле по стариот систем сте стекнале диплома дипломиран инжинер во некоја област со 9 семестри во Република Бугарија директно ви даваат да запишете докторат. Тие автоматски ја леверираат таа диплома на ниво на магистар и тоа го прават одредени универзитети и кај нас во Република Македонија. Значи, зависно од студиската програма по која што тие студирале тежината на предметите и бројот на испити вие можете автоматски да стекнете право да бидете магистар односно да продолжите понатаму на докторат. И овој закон се изменува согласно Законот за високо образование, а во Законот за високо образование овие работи се детално објаснети и напишани. Благодарам. 

Трајко Вељаноски: Благодарам. 

Господинот Изет Зеќири има контра реплика, повелете.

Изет Зеќири:  Благодарам. 

Почитуван колега, навистина дека целата Влада се магистри, меѓутоа и вие можеби сте магистар со 300 кредити, но ви укажувам дека се имате збунето, да го прочитате системот на квалификација на титулите за да видите дека бечелор системот со 180 кредити врз основа на класифицирање на титулите односно ќе видите на кое ниво се дали како што велите вие високо ниво на образование или е седмо ниво врз нула. Тоа покажува дека нивото на бечелор се ниво во кое се направени кондезација на предметите каде што предметите се определуваат со наставните часови. Еден семестар има 900 часови и вториот 900 часови, тоа се 1800 часови за една година и врз основа на тоа ќе калкулирате дека е нееднакво, туку е дискриминација што се врши на бечелор системот со 180 кредити.

Трајко Вељаноски: Благодарам. 

Господинот Орцев Панче има збор, повелете.

Панче Орцев:  Благодарам. 

Почитувани колеги, очигледно е дека овој закон за градење е еден од најчесто менуваните, дополнуваните со измени и допуни закони во Република Македонија што покажува дека оваа Влада или псебно Министерството за транспорт и врски нема концепт, нема стратегија како да ја реши оваа важна област во севкупното стопанско живеење во Република Македонија. Впечаток е дека законот се менува постојано кога има потреба за покривање на одредени области или дејанија кои што се случиле, легализирање на одредени нелегални состојби и се со цел тоа да се внесе во некои законски рамки. 

Со претходните измени пред да дојдат овие измени имавме дефинирање на категоризацијата на градбите т.е. на категориите на градбите, имаме 4, 5, 6 категории на градби и тие се сведоа на 2 категории на градби, но после неколку месеци во април оваа година добивме пак предлог за измена и допуни токму на тие категории на градби, кога имаме две категории на градби. Тоа покажува токму тоа што го кажав на почетокот дека фактички немаме стратегија, немаме концепт, немаме една јасна слика како и што треба да содржи овој закон за градење и да ја регулира како што треба состојбата во оваа област. Иако можеби со најмал текст најголемите измени се фактички во тој дел, во делот на категоризациите на градбите каде што имаме категорија од прва и категорија од втора категорија. Знаеме сите дека за градбите од прва категорија  одговорна е Владата на Република Македонија преку Министерството за транспорт и врски, а за градбите од втора категорија е одговорна единицата на локалната самоуправа на територијата на која што таа функцонира. Овде фактички се прави токму во овој дел во категоризацијата, упадот во делот на ингеренциите на локалната самоуправа за кои што толку многу зборувавме сите овие денови. Значи, во категоријата каде што е одговорна Владата на Република Македонија во прва категорија се ставени технолошко индустриско развојните зони и туристичките развојни зони што фактички тука се прави тој упад со целиот тој сет на закони кои што го имавме и Законот за градежно земјиште и овој Закон за градење, Законот за туристичко развојни зони, Законот за технолошкоиндустриски развојни зони, тука спаѓа и Законот за експропријација и целиот тој сет од закони го дефинира начинот на кој што ќе бидат покриени сите тие распродажби на земјиштето, ќе бидат пред се направени упадите во целиот систем на децентрализација во Република Македонија. Јасно е тоа го повторивме повеќе пати и уште ќе го повториме уште сто пати ако треба дека деценрализацијата во Република Македонија оди во погрешен правец, т.е. оди во правец  на централизација. Основната клетка на црпење на моќ, на финансиска моќ на секоја единица на локалната самоуправа е токму продажбата на градежното земјиште. Со тие закони што ги носиме како сет на закони, ги набројав, а посебно во делот на туристичките развојни зони каде што се земаат ингеренциите од единиците на локалната самоуправа, ние фактички ја зимаме нивната моќ, нивната сила и почнуваме да се движиме во обратен правец т.е. кон зголемена централизација, наместо кон зголемена децентрализација. Јасно ви е дека сега согласно овие законски решенија Агенцијата за развој и промоција на туризмот, исто така и Дирекцијата за технолошко индустриски развојни зони ќе бидат тие кои што ќе го продаваат градежното земјиште, кој ќе ги земат кај себе тие пари, како ќе ги трошат и кој тоа ќе знае некој во Министерството за транспорт и врски или во Владата на Република Македонија. Јасно ви е дека тие ќе ги даваат одобренијата за градба, тие ќе дават употребни дозволи, едноставно можеме да кажеме дека тие вработени во Агенцијата за развој и подршка на туризмот и во технолошко индустрските развојни зони, тоа е дирекција, се момци за се кои што покрај другото Законот за градежно земјиште или Законот за туристички развојни зони им кажува дека овие зони се од јавен интерес и со тоа им дава можност јавниот интерес да се продава во непосредна спогодба, значи ќе имаат можност да си го изберат својот фаворит, да си седнат со него, да си го продадат земјиштето по цена по кој што тие ќе си се договорат во четири очи и на тој начин единиците на локалната самоуправа само да добие некоја обврска, а овие како што реков момци за се од Агенцијата за развој на туризмот и Дирекцијата за технолошко индустрските развојни зони ја завршат целата работа и ги трошат средствата онака како што тие ќе мислат или како што некој од Владата ќе им каже. 

Втор сегмент кој што е многу лош и кој што се менува со ова законско решение е сегментот кој  што го спомена и колегата Изет Зеќири, а тоа е во делот на воведувањето за мене на енормно високи казни ако не се обезбедат докази за песокот, чакалот и градежнотехничкиот камен кој што го користат  одредени изведувачи при изградба на одредени објекти. навистина согласно членот 45 се предвидува казна од 15 илјади евра до 15 илјади евра за правното лице и казна од 9 илјади евра во 11 илјади евра за одговорното лице, а тоа заедно некаде околу 28 илјади евра. Згора на тоа и инжинерот што е изведувач на сето тоа ќе добие казна од 7 до 9 илјади евра. Па нека каже некој овде дека некој во Република Македонија кога ќе го казнат над 35 до 38 илјади евра ќе биде во можност нормално да функционира, нормално да дава плата или нормално да ги завршиме сите останати обврски што ги има кон државата и кон вработените и кон тоа што го презел како работа да го изврши. Дали некој ќе продолжи нормално да функционира кога ќе добијат таква казна, а таква казна верувам дека нема да добијат никој бидејќи сите во Република Македонија кои што се добри фирми, квалитетни фирми, кои што се бават во оваа област сигурно дека работат со документи и документација. И не знам, не можам да го сфатам тоа, зошто се ставаат толку високи казни ако некој сиромашен човек или сака да изгради некоја колиба и отиде во некоја река и напуни таму една мала приколица со пола кубик на песок, дали него ќе го казниме затоа што нема одреден документ или нешто слично на тоа, не ми е јасно каква е целта на ова огромно уништувачки казни за сите фирми што се бават со оваа област. На овој закон ние како опозицијата имавме поднесено околу 11 амандмани од кои што не беше усвоен ниту еден и голем дел од нив токму се однесуваат токму на овие високи казни бидејќи високите казни ги има во сите делови од ова законско решение во сите членови на ова законско решение и ние бевме стриктно против тоа да бидат толку високи казните затоа што казните не сме против тоа да се работи незаконски, но сме против уништувачки големи казни. Покрај другото имаме и повеќе членови во кои се внесени несоодветни решенија. На пример членот 10 во кој се ограничува цената на надзор над изградбата на објекти со намена стовариште и магацин до 0,5% од вредноста на самиот објект. Секако дека ова решение е селективно и не е добро бидејќи и никој однапред не може да каже колкава  ќе биде вредноста или колкава  сложеноста на изградба на едно стовариште или еден магацин, бидејќи магацинот може да има вградено ваги, може да има одредени ленти за утовар, за истовар и секако со ограничувањето на 0,5% од вредноста на објектот за надзор ние правиме еден преседан затоа што можеби ќе биде јавна институција таа која што треба да го набави тој надзор, па може никој може да не јави да работи за толку ниска цена. 
Има уште многу. Членовите 12 и 13 за одземање на лиценци на носител ако е под ликвидација. Се на се доста лошо законско решение кое како што се гледа прави обиди да покрие одредени состојби и корупциски работи кои што се случувале во изминатиот период во Република Македонија токму во оваа гранка во нејзиното стопанство.

Трајко Вељаноски: Благодарам.

Господинот Стојановски Благоја има збор, повелете.

Благоја Стојановски: Благодарам претседателе.

Почитувани колеги пратеници, почитуван заменик министер, 

Како илустрација често ова Собрание дискутираме за можностите за инвестирање во Република Македонија, меѓутоа и за правната сигурност за инвестирање во Република Македонија и објаснете ми каква правна сигурност имаат потенцијалните инвеститори кога Законот за градење, еден од базичните закони кои треба да ја даваат оваа сигурност се менува 6 пати за две години. И згора на се последната промена погледнете ја се однесува на промена на 57 члена од Законот или  малтене пола закон. и да биде трагедијата уште поголема дури половина од членовите од овој закон амандмански се менуваат на самата Комисија за транспорт и врски што кажува дека апсолутно Министерството за транспорт и врски ниту има визија, ниту има идеја како нешто реално да направи во Република Македонија. Инаку колеги пратеници, дел се дискутираше, дел јас сакав да се задржам во однос на самата категоризација на градбите во овој закон и ќе ви укажам на некои нелогичности, несакајќи да ги повторувам дискусиите кои што се однесуваат пред се на процесот на децентрализација, меѓутоа и неминовно зборувајќи за туристички развојни зони кои што можеби се и центар на овој пакет на закони. 

Со членот 18 се вметнуваат во прва категорија на градби туристички развојни зони и градбите во овие зони. Сега каде е тука нелогичноста господине заменик министер. Во исто време како градби од втора категорија меѓу другите се: трговски центри, хотели и рекреативни центри. Кажете ми во овие туристички развојни зони какви градби ќе има. Претпоставувам трговски центри трговски центри, хотели и рекреативни центри. Како може едни исти градби да бидат категоризирани и во прва и во втора категорија. Само една нелогичност. Нели е тоа апсурд. Значи еден хотел зависно од тоа дали ќе биде граден во  туристичка развојна зона или не, ќе биде од различна категорија. Може да биде идентичен хотелот, меѓутоа ќе биде различна категорија на градба. Каков апсурд објаснете ми. Или да речеме технолошки индустриски развојни зони. Што ќе биде градено во тие технолошки индустриски развојни, индустриски градби, стопански, деловни градби. Во исто време како втора категорија на градби се истакнати индустриски градби, стопански, деловни градби. Значи едни исти  градби кои што можат да бидат идентични близнаци. Еднаш се прва категорија, еднаш се втора категорија и ова е аспурд на законот. Не може една иста градба да биде еднаш прва, еднаш втора категорија. Како може, објаснете ми во свет каде има ваков пример. 

Често зборуваме за туристички развојни зони и уште еднаш да бидете, чисто да осетите преку еден пример да видите колкава е аспурдноста на овие туристички развојни зони. Една од последните изјави на премиерот на телевизија беше дека ЕЛЕМ ќе инвестира 30 милиони евра во скијачки центар на Попова Шапка. Добро. Ајде да ве прашам кога веќе го донесовме Законот за туристички развојни зони и сите овие закони во пакет околу Законот за туристички развојни зони каде што е кажано дека до колку има инвеститор со оние економски олеснувања веројатно 50% од самата инвестиција бенефицирана од страна на државата, зошто тогаш Попова Шапка не ја прогласите туристичка развојна зона па да дојде странски инвеститор да инвестира тука. меѓутоа знаете во каква друга аспурдна ситуација доаѓаме. ЕЛЕМ како фирма за производство на електрична енергија инвестира 30 милиони евра во Попова Шапка скијачки центар, МЕПСО во Крушево, Пониква, а во исто време ние тука носиме закон за задолжување за 40 милиони евра со кои што треба да модернизираат котлите во РЕК Битола. Значи за она што е непосредно потребно на ЕЛЕМ ние земаме кредит, од друга страна ЕЛЕМ работа што е некој друг, односно за формирање на туристичка развојна зона има пари. Сега господине заменик министер ќе ви дадам еден конструктивен предлог бидејќи наместо да ја прогласите Попова Шапка туристичка развојна зона вие ќе  ги терате ЕЛЕМ да инвестираат во тој дел, 30 милиони евра еднакво на последното покачување на струјата и укинувањето на ефтината тарифа во период од година  и нешто. Јас ќе ви дадам предлог на Влада да се договорите на сите граѓани што плаќаат сметки за електрична енергија со секоја сметка да им дадете и дневна карта за  Попова Шапка скијачки центар бидејќи тоа ќе биде од нивните пари преку сметките струја. Се друго нема логика. 

Почитувани заменик министер, ние прилично дебатиравме  и во Комисијата во однос на Законот за градење. Имаше многу нелогични одредби иако не знам по кој пат е менуван законот. Јас ќе ви кажам, чисто се задржавме дека како еден своевиден исто така апсурд во однос на она што го кажа и претходниот дискутант Панче  Орцев дека ќе се плаќа глоба во астрономски износи до колку нема потекло на самиот градежен објект, за градежниот материјал. И згора на се и надзорните инжинери треба да бидат задолжени, да имаат цела документација, цел куп фактури, испратници, наместо инжинерите да се грижат околу квалитетот и сигурноста на градбата треба да изигруваат сметководители што  е еден вид апсурд. Меѓутоа ако веќе немаат на самото градилиште во тој случај ќе бидат казнети со не знам 10, 15, 17 илјади евра. значи суми кои што се несразмерно високи во однос на самиот прекршок што може да го направи. Значи апсурд до апсурд. Сега кога зборувавме  околу драстично намалување на овие казни имаше  реакција од колегите од позицијата кои што викаат дека ние треба превентивно да делуваме. Значи да ги плашиме луѓето да не ги прават овие престапи. Добро еве нека е и така. Меѓутоа кога предложивме наш амандман со кој што предвидувавме министерот Миле Јанакиески да се казни со глоба од 10 илјади евра до колку не постапи по одреден дел од Законот во рок 30 дена, тогаш наидовме на жесток отпор. Тој амандман не се прифати. И сега господине заменик министер ако се работи за граѓаните треба превентивно да делуваме и треба кожата да им ја дереме, ама ако предвидиме некој министер дека треба да се казни, е тогаш не доаѓа во предвид. И каде е тука логиката, рамноправноста, искрените намери. Значи Миле Јанакиески ни под разно не смее да биде доведен во ситуација за  да ја плати таа казна. Инаку делото односно членот по кој што не би постапил се однесуваше на дел кој што многу пати го има го има прекршено Миле Јанакиески и од таа причина веројатно и беа реакциите бидејќи знае дека дека многукратно ќе биде казнет за ова непостапување во рок од 30 дена. 

Инаку во останатиот дел како што спомнавме до однос на ограничување на цена на договарање помеѓу два субјекти на  0,5% во  однос на изградба на магацин, мислам дека и дури и неуставна категорија и не можеме ние со било каков закон, со член или со било која одредба од одреден закон да ограничиме пазарен однос меѓу два субјекти кои и да се, без оглед дали е барање на некои или е наша идеја. значи не е возможно бидејќи  ќе дојдеме во ситуација да тие објекти не можеме да најдеме надзор бидејќи сумата ќе биде премала и ќе нема кој да се нафати да врши надзор над своите објекти. Сите тие прашања и дилеми ги отваравме на самата Комисија за транспорт и врски, поднесовме повеќе амандмани. За жал ниеден од нив не беше прифатен, не успеавме никако во ниеден дел барем да пробаме да делуваме во  однос на подобрување на одредбите на овој закон. сите овие аспурди останаа. Гледам дека ќе си останат и по гласењето на овој закон. Меѓутоа ако ништо друго барем јавноста ќе знае и ќе биде информирана колку што е можно и колку што ја пратат оваа собраниска расправа за сето она што се случува во Министерството за транспорт и врски. 

Трајко Вељаноски: Благодарам.

Реплика има госпоѓица Ане Лашкоска, повелете.

Ане Лашкоска: Благодарам претседателе.

Почитуван колега, со оглед на тоа дека искуството покажува до сега не се водела за тоа од каде се  црпи песокта, од каде се носи камен, се случувале голем број на активности. Со овие измени се предвидува изведувачот да има докази обезбедено за тоа од каде  е потеклото на песокот, чакалот, градежно техничкиот камен. Оној кој што врши надзор на градежните работи со овие измени се предвидува обврска да врши контрола дали добавувачот прибавил докази за погоре споменатите градежни материјали. Надзор над објектите беше надзор кој што во изминатиот период беше и предмет и анализа и оцена и на Дуинг бизнис. Според извештајот на Светска банка и оценките кои што се добиени во овој дел од страна на Дуинг бизнис се врши ограничување на цената на надзор над изградбата на стоваришта и магацини за кои што досегашната цена беше оценета за многу висока. Таа со измените во членот 36-а се предвидува од  досегашната цена која што била 1 до 2% од вредноста на објектот да се ограничи односно да не биде повисока од 0,5% од вредноста на објектот. За оваа измена претходно е разговарано и со Комората на овластени архитекти и инжинери на Република Македонија и всушност во соработка на оваа Комора се  одлучило да се ограни цената за надзор на објекти со намена стовариште со оглед дека се работи за едноставни објекти како би се намалиле трошоците на инвеститорите токму во овие објекти.

Исто така во вашето излагање вие реагиравте за висината на казната. Меѓутоа имајќи го во предвид профитот кој што го остваруваат лицата кои што неовластено ископуваат песок, чакал и  камен како и давачките кои што не ги исплаќаат спрема во државата во изминатиот период за кое нешто сме сите сведоци, во ред и мислам дека ова ќе има превентивно дејство  за во иднина престанат ваквите злоупотреби. Благодарам.

Трајко Вељаноски: Благодарам.

Господинот Стојановски Благоја има контра реплика, повелете.

Благоја Стојановски: Благодарам претседателе.

Колешке, превентивно дејствува ама Миле Јанакиески не се сложивте да има превентивно дејство до колку во рок од 30 дена не постапи согласно законот. Само за обичните смртници треба на има превентивно дејство и да ги плашиме. Миле е апсолутно е недопирлив, нели, за него не треба да има превентивно дејство. Кажате ми, изведувачот, инвеститорот не само таа документација, треба да има комплетно финансиска документација во својата фирма, влез, излез  на материјали и нормално тоа мора да го има како фактури и останата документација. Меѓутоа објаснете ми ја логиката како може, ќе ви го прочитам членот 156-г, глоба во износ од 7 до 9 илјади евра во денарска против вредност ќе му се изрече за прекршок на инжинер за изведба, ако произведување на градби не обезбеди докази за потекло на градежниот технички камен, песок и чакал. Што врска овој  човек кој што работи веројатно за 300-400 евра плата да го казнуваат за  7 до 9 илјади евра. казнете ја фирмата, а не инжинерот, зошто тој мора да ги има тие фактури на градилиштето.

Трајко Вељаноски: Благодарам.

Господинот Ставров Борче има збор, повелете.

Борче Ставров: Благодарам претседателе.

Почитувани колеги, почитуван заменик министер,

Денес го разгледуваме Дополнетиот предлог на закон за градење. Овој закон донесен 2009 година до сега е ова му е  шеста промена.  Што значи прво во 2011 година е три пати менуван, во 20010 еднаш и во 2012 година ова е втор пат што се менува овој закон. Исто како и претходница на измените беше Законот за градежно земјиште. континуитет е овој закон во измените на оваа регулатива која ја третира градбата и градежните работи во Република Македонија. 

Ние како опозицијата поднесовме 11 амандмани. Меѓутоа за жал ниеден не беше усвоен се со цел за да се подобри текстот на овој предлог закон. Прво многу дилеми имаше околу доделувањето на  овластувањата  за прва категорија за проектанти, за ревизија, втора категорија за проектирање,  ревизија и раководители на градба. Првично беше дадено едно решение со кое доказ во член 3, доказ за завршено  образование од соодветна техничка струка, диплома за завршено образование од технички науки во траење во најмалку од 9 семестри и  300 кредити според ЕКТС. Значи со амандманот кој беше поднесен беше изменето така да и овие што се високо образовани со 8 семестри имаат право да ги добиваат овие лиценци. Тоа е една од измените. Инаку воведувањето на нови казни поврзани со градежните материјали за предвидени во членот 45. Меѓутоа пред тоа е вградена потреба за доказ за материјалот кој што е набавен и вграден објектите треба да има потекло. Тоа значи сигурно мора да биде од некоја овластена сепарација го прави тоа. мислам дека казните по однос  на раководните лица и правното лице  се енормно големи од причина што глобата изнесува од 15 до 17 илјади за правното лице, додека за раководителот односно одговорното лице за градба е од 7 до 9 илјади евра. веќе кога го казнувате и правното лице зошто да биде  казнет и инжинерот за градба. Ако земеме во предвид дека земаат 500 евра плата тогаш  треба кредит да подигне за да подигне за да може да ја плати  оваа казна. 

Во членовите 12 и 13 се воведува можноста за одземање на лиценци во случај кога одредена компанија од оваа област оди во стечај. Значи потоа една година лицето не смее да работи. но причина за одење во стечај може да биде и ненаплатени средства за извршени работи од Владата на Република Македонија. Тоа го имаме случај и со Бетон, на кого му должи над 30 милиони евра и останати фирми кои што градат за Владата, меѓутоа овие средства не ги добиваат. Што значи некој вложил во образование, формирал фирма, работи, меѓутоа заради тоа што Владата не си  ги подмирува обврските кон градителите треба да оди во стечај. И после една година да може да има право да отвори нова фирма и да ја поврати лиценцата. 

Во членот 18 на мала врата сака да се протне во прва категорија туристичките зони и индустриските развојни зони. Туристичките зони се со една цел да одобрението за градба го дава Министерството за транспорт и врски, додека во члеот 19 по исклуучок на став 1 од овој член, постапката за издавање за градба за технолошки идустриски развојни зони, формираи од Владата на Република Македонија од правните лица и градбите на овие зони, ја спроведува дирекцијата за технолошко индустриски зони и одобрение за градба го издава директорот на технолошко индустриски равојни зони. Тоа е во случајот сега, сега директор е Виктор Мизо, значи тој ќе ги издава дозволите. Како може да има паралелизам во државата, се повеќе институции да издаваат вакви градежни дозволи, на тој начин ќе немаме добра евиденција на издадените градежни дозволи. 

Во член 10 за надзор на објекти, со намена стовариште и магацин за извршен надзор се утврдува цена до 0,5% од вредност на објектот. Мислам дека тоа е уценувачки од причини што доколку некој добие на јавен оглас, ја добие работата сигурно може да биде и поголема. Тоа за нив не може да се оврзуваат надзорните лица, да ја имаат таа цена и тие истите треба да ја евалоризираат својата диплома и својот труд и врз основа на пазарните норми да си го наплаќаат трудот за извршената работа. И покрај сите овие измени штог и има во овој закон Владата се уште ја одлага одредбата за започнувње на електронско издавање на документи, од 1 јули и  1 јануар 2013 година, со што дополнително се одвивало во корупција и не сака поголема транспарентност во работата на општините. Имено од 1 јули 2012 година постапка за добивање за градење требаше да се одвива по електронски пат. Значи, Владата се рекламира дека работи транспарентно, а фактички транспареноста не сака да ја имплементира преку законите, туку имплементира други активности кои што не се со склад со останатите закони и прават паралелизам со другите закони. Благодарам. 

Трајко Вељаноски: Благодарам. 

Господинот Мисовски Горан има збор, повелете.

Горан Мисовски: Благодарам претседателе. 

Бидејќи сум последен говорник ќе се потрудам сите 15 минути како координатор на пратеничка да не ги користам. Затоа што очигледно дека желба за дебата повеќе не постои, а гледам и заменикот министер за транспорт не е прилично заинтересиран за да говориме на оваа тема, измени и дополнување на Законот за градење. 

Знаете господин заменик министер, во две, во три години 7 пати да менувате Закон за градење и ако ги пратите социјалните мрежи, секогаш кога во ова Собрание се дисктуира за Закон за градење, граѓаните тоа го третираат како закон за крадење. Ова не го говорам како пратеник од опозицијата, навистина така не третираат грѓаните. И не само заради проектот Скопје 2014, не само заради унаказувањето на Скопје, на центарот, на градот, туку заради чудни малверзации кои што се случуваат, а се прават врз благодарение на злоупотреба на Законот за градење, затоа така велам граѓаните го третираат оие промени. Мислите ли дека нормален, сериозен инвеститор од странство би дошол да инвестира во Република Македонија, кога ќе прочита дека Владата на ВМРО ДПМНЕ и ДУИ за три години 7 пати менува закон.Додека да дојде да инвестира во Македонија, може уште 7 пати да им го смените законот. Нема сигурна странска инвестиција во Македонија. Говорам, голема и сериозна, која што навистина ќе го поттикне развојот на државата и ќе вработи голем број на луѓе. Тврдам дека и ова законско решение во функција на изборниот процес кој што не очекува за локалните избори. Ќе говорам малку подоле околу оваа тема. Која ми е поентата? Овде, сакате да ги менувате категориите за градба. Не може, прва категорија да биде туристичка развојна зона и технолошко индустриска развојна зона, а во втората категорија да бидат хотелите, трговски центри итн. Тоа не држи, тоа и вие го знаете дека е така. Тоа нема теоретски шанси, во нуклеарни централи и она нешто што природно им следува на општините. Знаете господа пратеници од ВМРО ДПМНЕ и ДУИ, вие не сте сигурни во победата во многу градови во Република Македонија. Може ли да се случи Берово да биде туристичка развојна зона, може ли Дојран да биде туристичка развојна зона, може ли Ресен да биде туристичка развојна зона, Може да биде и Струга, како што и е нели. Велес исто така може да биде туристичка развојна зона, во сите овие општини вие ги губите изборите. Тоа е јасно, ви ги укажува сите податоци и истото тоа може да ви се случи и во Скопје. Идниот градоачалник во овие општини кои што ги набројав, а ги има уште многу, целиот бенефит од туристичките развојни зони, средствата кои што ќе се уплаќаат во општините и во општинската каса, тоа не смеат да го раководат тие средства, градоначалници кои секако ќе бидат од опозицијата. Вие се плашите од тоа и целата таа ингеренција и постапка и процедури ги селите во Министерството за транспорт и врски. Прво тоа не е фер, не е коректно. Ајде да одиме на избори, локални, каде што ќе се натпреваруваме со квалитетен кадар и со проекти. А не вака на ваков начин, вие сте убедени дека во тие општини ќе ги изгубите изборите и на ваков начин им ги одземате ингеренциите на локалната самоуправа. И бидејќи гледам тука некој прилично културно се смешка и од ВМРО ДПМНЕ и од ДУИ еве и ќе ви кажам и за уште една постапка, нели на почетокот кога се случи околу фингирањето во делот на Законот за бранителите ние тоа како опозиција во јавноста го откривме. 

Почитувани колеги пратеници, ова е многу важно граѓаните кои што ја следат оваа дебата, значи во Законот за градење, имате вкупно поднесено 19 амандмани, кои што замислете потпишаи се Силвана Бонева, Реџаил Исмаили, Силвана Бонева, Реџаил исмаили. Значи во делот на одземање на ингеренциите на локалната самоуправа господине заменик министер искучително функционрите безпрекорно. Овде на само пет метри од оваа сала, правите театар, ги подгревате меѓуетничките тензии, театар не амо што е театар, туку Парламентот во циркус го претворивте. Едните да го билдаат македонскиот национализам, другите да го билдаат албанскиот национализам. Ама затоа, кога се однесува до Законот за градење каде што треба да им ги одземете ингеренциите на локалната самоуправа, овде имате соживот безпрекорен, перфектен, ВМРО ДПМНЕ и ДУИ си поденсуваат заеднички амандмани. И замислете, сите 19 амандмани сите се прифатени, а овие 7-8 амандмани од опзоцијата, тие господине заменик министер, беа неквалитетни. Овака, едногласно ги одбивте и вие како претставник на Владата, и пратениците од ВМРО ДПМНЕ и ДУИ. Значи се е до тендерите, колку пати сме кажале од оваа говорница, јасно им е на повеќе, на граѓаните и на Македонци, и на Албанци и на Турци и на Роми и тн. Уште фалеше Веле Ѓорѓиевски да биде потпишан на амандманите и веројатно тоа сте го процениле дека би бил врв на циркусот, па сте го ставиле Реџаил Исмаили во името на ДУИ тој заедно со Силвана Бонева и други пратеници на ВМРО ДПМНЕ да потпишат амандмани со кои што замислете, тоа што природно им припаѓа на локалната самоуправа вие да им го одземте. Да господине Реџаил Исмаили. Тука, многу добро си функционирате и кај тендерите, кога се делат пари и тендери, тука безпрекорно функционирате, ама затоа кога треба лажниот патриотизам да се подгрерва кај Македонците и Албанците, на пет метра од оваа сала, во салата Борис Трајковски, е таму правите театар и циркус во Парламентот. Таму демек едни сакат да донесат Закон за бранители, другите демек не го даваат тоа, па се глуми со 15 илјади амандмани, јас велам треба уште Веле Ѓорѓиевски да биде потпишан на амандманите и така сликата за комплениот циркус кој што го правите, ВМРО ДПМНЕ и ДУИ во Парламентот на Република Македонија, да биде ете така окончен, братски со амандмани, замислете, 19 амандмани ги потпишале пратнеиците и од ВМРО ДПМНЕ и од ДУИ за што за да се одземат ингеренции на локалната самоуправа. Па ви се молам почитувани колеги пратеници, технолошко индустриски развојни зони. А бе не му давајте на Виктор Мизо да ви потпише вакви работи. Знаете ли тој човек што се направи во Република Македонија. Тојќе си замине во Америка господ не ќе може да го најде. Па тој све има негативен извештај од Државниот завод за ревизија. Му давате ваква ингеренција. Нема логика. Ние сме во право кога укажуваме на граѓаните. Не може хотели трговски центри да бидат втора категорија градба, а овие од прва категорија туристички развојни зони заедно со нуклеарни централи. Мислам нема логика. Се плаши ДУИ исто така од поразот во Струга. Како што ВМРО ДПМНЕ се плаши од многу порази кои што ќе ги доживее во некои општини. Недај Боже некоја општина да биде туристичка развојна зона, па тие средства да треба да се уплаќаат, т.е. бенефит да има општината. Не дај Боже некој градоначалник од опозицијата да разполага со огромни средства. И затоа сложно, братски си се договоривте, исто како што недај Боже нели Скопје да стане главен туристички дизниленд, говорам во негативна смисла. Измисли Коце галии на Вардар, од едната страна Филип, од другата страна Александар и требаше уште чудото во Св.Димитрија да профункционира и така во Република Македонија ќе дојдоа милијарди, милијарди долари, па не може само  граѓаните на Република Македонија да ги лажете. Еве, странците не паѓаат на таа лага. И за тоа велиме Коце е само оверувач на проектите на Владата на Република Македонија. Човекот нема авторитет, интегритет, сам да одлучи што е во интерес на граѓаните во Скопје. Тоа го прави Владата. Таа одлучила 60 или поточно 59 милиони евра да инвстира во споменици. Од кои што 32 милиони евра во ќеш пари, девизни средства се одлеани во леарниците во Фиренца. Значи, сакам и еве овде завршувам, бидејќи ветив дека нема да говорам долго, во делот на одземање на ингеренциите на локалнаа самоуправа, гледаме исто како во тендерската политика. ВМРО ДПМНЕ и ДУИ фантастично функционираат и затоа овие 19 амандмани се предложени и потпишани од пратеници од ВМРО ДПМНЕ и од ДУИ и така ќе си го донесете ова законско решение, ама театарот што го правите во салата Борис Трајковски, околу Законот за бранители, повеќе не ви поминува кај граѓаните. 

Трајко Вељаноски: Благодарам. 

Бидејќи е исцрпена листата на пријавени за збор, констатирам дека претресот по членовите 1,  и 3, 4, 6, 8, 12, 13, 22, 23, 25, 31, 35, 46, 47, 48, 51, 52 и новиот член 55-а е завршен. 

Врз основа на член 156 став 2 од Деловникот на Собранието за седницата на Собранието не се поднсени амандмани од дополнетиот предлог на закон. Поради тоа што Собранието не усвои ни еден амандман на дополетиот предлог, врз основа на член 162 од Деловникот на Собранието, преминуваме на гласање по Предлог закон во целина. 

Предлогот на законот во целина го ставам на гласање. 

Ве повикувам да гласаме. 

Благодарам. 

Вкупно гласаа 70 пратеници, од нив за Предлогот на законот гласаа 57, воздржани нема, 13 пратеници против. 

Констатирам дека Собрнаието го донесе Законот за изменувње и дополнувње на Закон за градење. 

Минуваме на 29 - Дополнет предлог на закон за изменување и дополнување на Закон за просторно и урбанистичко планирање - второ читање. 

Дополнетиот предлог на Комисијата за транспорт, врски и екологија, како матично работно тело и на Законодавно-правна комисија ви е доставен. 

Врз основа на член 156 став 1 од Деловникот на Собранието, на второто читање на седницата на Собранието да се води претрес само по членовите 3, 14 и 15, што се изменети со амандмани на работните тела. 

Отворам претрес. 

По членовите 3, 14 и 15 на дополнетиот предлог. 

Ги повикувам предлагачот и пратениците кои сакаат да говорат по членовите 3, 14 и 15 да се пријават за збор. 

Благодарам. 

За збор се јави и има збор господинот Маркадули Јани, повелете. 

Јани Макрадули: Благодарам почитува претседателе. 

Со овојз акон се дозаокружува узурпирањето на земјиштето од општините од страна на централната власт, притоа да биде трагедијата поголема, една Влада која што сака за себе да каже дека вложува во земјоделието, само декларативно потврдува и овој закон, бидејќи со овие измени, се дозволува, доколку на некоја фаца, за Владата фаца, сака да приграби дел од територијата на Република Македонија, за изградба на казино, без разлика дали е тоа земјоделска површина, пратениците на ВМРО ДПМНЕ со свој амандман му дозволуваат пренаменана земјоделското земјиште, во  градежно земјитеште за изградба на казина. И притоа да биде трагедијата уште поголема, луѓето као, бидејќи и на терен тоа постојано ни го зборуваат, дека едно пратениците на ВМРО ДПМНЕ зборуваат за земјоделието на прес конференции во Парламент, а друго е реалноста во Македонија, ова е и со еден пример што потпишале пратениците на ВМРО ДПМНЕ и за што се залагаат. 

Имено, вио планската документација, доколку, значи доколку човек што се гони во друга држава за перење на пари сака да изгради казино во Република Македонија и му се допадне земјоделска површина од која што живеат луѓе и фамилии, тогаш, Владата му вели, нема проблем, пратениците на ВМРО ДПМНЕ си потпишале амандман, со кој што дозволуваат пренамена на земјоделското земјиште, обработливо во градежно земјиште и претварање на плодните поршини во казина. Тоа го пишувате во амандманот, што сте го поднеле. За тоа паѓаат површината на земјоделскко обработлива површина во Македонија. Затоа, според извештајот, оној што ви е најпозитивниот од Европската комисија, позади во статистиката вели дека има помалку земјоделска површина, повеќе земјделски увезуваме и дек аопаѓа бројот на стока, односно говеда, во прилогот што ни е даден  позади извештајот. Затоа што вие таков амандман сте потпишале и вие за тоа се борите. И се разбира, како и за во претходните закони, кога тој човек, кој што е гонет за криминал во друга држава, ќе посака земјоделско обработлива површина од Македонија да ја претвори во казино, Владата вика вака: важи, ама деталниот урбанистички план и се што треба да се направи, ќе го донесе општината, а парите повторно ќе ги земе централната власт. 

Значи да ве потсетам, пратеници сте, претставници на граѓаните од цела Македонија. Сигурност со овој закон, барем еден гласач на ВМРО ДПМНЕ ќе погодите. Барем еден, а можеби и повеќе. Можеби илјадници. За тоа ова е најдобар доказ дека политиката во земјоделието што ја водите декларативни и на саслонски прес конференции. Затоа обработливата површина опаѓа. За тоа увозот на земјоделски производи се зголемува. Затоа што вие се борите за пренамена на земјоделското земјиште во градежно, за градење на казина. Ако некој човек што го брка цел свет за перење на пари, сака да изгради казино врз земјоделска обработлива површина во Македонија на локација што тој ќе ја посака, бидејќи таков закон изгласавте пред пет минути, тогаш државата вика важи, ќе се јавите во општината во која што припаѓа земјоделската површина и ќе му наредите на градоначалникот смени го ДУП-от, донеси нов ДУП, комплетната инфраструктура што ќе ја направиш за пренамена од земјоделско во градежно ќе ја плати општината, ама земјата што ќе ја продаде Министерството за транспорт и врски парите ќе одат во централниот Буџет. Најдете еден човек што не е пратеник од ВМРО-ДПМНЕ што ќе се сложи со ова решение. Најдете еден земјоделец што ќе се сложи со ова решение. Кој човек да дозволи плодната површина земјоделска да ја даде да се направи казино? Кој? Затоа не се трудете да кажете колку вие се борите за земјоделците, бидејќи бројките ви се поразителни, фактите ви се поразителни. Не признавајте ниеден друг податок од тој најпозитивниот извештај од Европската комисија прочитајте си ја последната страна и видете што ви пишува, пад на земјоделски обработливи површини, пад на стока, број на говеда и овци и зголемен увоз на земјоделски производи. Зошто? Затоа што вие во потрагата по инвеститори тргнавте во една варијанта во која што ништо не вие е свето, значи ниту светата земја кај Свети Наум манастирот, па ја давате исто и неа, ниту светата од аспект на живот на многу земјоделци земјоделската обработлива површина. Повторно, цената сето тоа да се пренамени, предефинира, постави на нов детален урбанистички план, доведе струја, вода, канализација, пат паѓа на товар на општината, а кога Миле ќе ја продаде земјата парите ќе одат во централата во Агенцијата за развој на туризмот и таа од земјоделската површина од која што фамилии јадат, ќе направи скапи флаери и реклама на СНН и наместо леб за децата, ќе им речат пушти телевизија да видиш што реклама има за Македонија. Е таа реклама не се мачка на леб, од тоа не се живее, од тоа не се опстојува во една држава. Свесната пренамена на земјоделско земјиште во градежно и пораз на политиката на оваа Влада. Ова е пораз на квази поддршката на земјоделието што ја има ВМРО-ДПМНЕ. Што ви требаше овој амандман, пратеници од ВМРО-ДПМНЕ? Па Владата не го предложи овој закон, овој амандман. Зошто пратениците од ВМРО-ДПМНЕ седнаа и предложија ваков амандман? Да се дозволува пренамена на плодни земјоделски површини во градежни. Зошто житарицата да се замени со казино? Имате ли некое логично објаснување? Нормално кога ќе паднат земјоделските површини, ќе паднат и шансите да можеме од Европската унија да добиваме и добиеме средства. Затоа пак ако го прочитате поглавието за земјоделие во тој најпозитивен, според вас Извештај ќе видите поразителни податоци дека воопшто пари не сме зеле од фондовите за развој на земјоделието. Ама за да земете пари треба да кажете дека имате површина, за казино не даваат пари од ИПА фондовите. Во казино можат да вложуваат луѓе што сакаат да исперат пари и кои што се гонат во други држави, ја претворивте Македонија во земја во која што Владата се рекламира со тоа што погодно пере пари за странски инвеститори. И за да придонесат пратениците на ВМРО-ДПМНЕ со нешто предлагаат пренамена на земјоделското земјиште во градежно и тоа на товар на општините. Зошто го дадовте овој амандман? Како ќе им објасните на вашите гласачи дека ВМРО-ДПМНЕ се определил за амандман во кој што земјоделското земјиште ќе изврши трајна пренамена во градежно, ако тоа се крсти како туристичка развојна зона. Па, било кој инвеститор, бидејќи така го донесовте Законот за туристички развојни зони, земјата што ќе ја посака ќе одлучите да биде јавен интерес, јавниот интерес го давате во непосредна спогодба со еден закон денеска што го изгласавте ги исклучивте советите на општините да даваат согласност за тоа, нема рок кога ќе се изградат, а парите од продажбата на земјиштето што го давате ќе оди во централниот Буџет. Најдете еден градоначалник што ќе се сложи со ваквото решение. Затоа реков во други земји и земјоделското земјиште припаѓа на општините и минералните суровини и минералните добра, тоа е вистинска децентрализација, а и она што го имаат нашите општини делумно градежното земјиште вие денеска комплетно го одзедовте од управување на општините. Најквалитетното земјиште повторно го централизиравте и не само градежното земјиште, со овој амандман пратениците на ВМРО-ДПМНЕ и земјоделското земјиште дозволувате трајно да се пренамени во градежно. Навистина не можам да разберам што ви требаше овој амандман. Кој е притисокот? Бидејќи овој амандман дојде во на свет во собраниска расправа дури два месеци, надвор од Деловникот и овој закон е донесен надвор од деловниот, тоа се дозволува за жал во ова Собрание. Зошто дури два месеци, откога Владата го предложи овој закон пратениците на ВМРО-ДПМНЕ го даде ова за уништување на земјоделската плодна површина. Очигледно некој странски инвеститор што сака да испере пари со казино во Македонија, бендисал некоја земјоделска површина. Која? Ќе видиме кога ќе влезе во Службен весник овој закон. Благодарам.
Трајко Вељаноски: Благодарам.

Бидејќи е исцрпена листата на пријавени за збор, констатирам дека претресот по членовите 3, 14 и 15 е завршен.

Врз основа на член 156 став 2 од Деловникот на Собранието за седницата на Собранието не се поднесени амандмани на дополнетиот предлог на закон.

Поради тоа што Собранието не усвои ниеден амандман на дополнетиот предлог врз основа на член 162 од Деловникот на Собранието преминуваме на гласање по Предлогот на закон во целина.

Предлогот на закон во целина го ставам на гласање.

Ве повикувам да гласаме.

Благодарам.

Вкупно гласаа 74 пратеници, од нив за предлогот на законот гласаа 58, воздржани нема, 16 пратеници против.

Констатирам дека Собранието го донесе Законот за изменување и дополнување на Законот за просторно и урбанистичко планирање.

Колеги пратеници, тука ја прекинувам седницата, продолжуваме утре во 11,00 часот со истава оваа седница.

Ви благодарам.

(Седницата прекина со работа во 17,56 часот)

